
Znj. Olta Xhaçka është e dyta grua që zgjidhet ministre e Mbrojtjes, pas znj. Mimi 
Kodheli, e cila drejtoi për katër vite këtë dikaster të rëndësishëm të shtetit shqiptar

Në kuadër të fushatës së rekrutimit për ofi-
cerë, u zhvillua ditën e hënë, më 11 shtator 
2017, një aktivitet me qëllim promovimin 
e rekrutimeve. Në këtë aktivitet ishin të 
pranishëm ministrja e Mbrojtjes, zonja Mimi 
Kodheli, e cila e ka mbydhur mandatin si 
Ministre, shefi i Shtabit të Përgjithëshëm...

Ministrja e Mbrojtjes znj. Olta Xhaçka priti 
dje, më 14 shtator, në një takim zyrtar shefin 
e Shtabit të Mbrojtjes të Mbretërisë së Bash-
kuar, gjeneral Sir Stuart William Peach dhe 
delegacionin që e shoqëronte. Znj. Xhaçka 
i shprehu mirëseardhjen gjeneral Peach, i cili 
nga ana tjetër e uroi ministren për...

Ministrja Xhaçka pret shefin 
e Shtabit të Mbrojtjes të 
Mbretërisë së Bashkuar

Olta Xhaçka
Ministrja e re e Mbrojtjes

Komiteti Ushtarak, Autoriteti më 
i lartë Ushtarak i NATO-s, do 

të takohet në Sesionin e Shefave 
të Mbrojtjes (CHODs) nga 15-17 
shtatori 2017, në Tiranë, Shqipëri. 
Takimi do të organizohet nga Shefi 

i Shtabit të Përgjithshëm, të Forcave të 
Armatosura të Shqipërisë, Gjeneral bri-
gade Bardhyl Kollçaku. Shefat e Mbrojtjes 
do të diskutojnë zbatimin e mëtejshëm 
të konceptit të Stabilitetit të Projektimit, 
situatën...

Komiteti Ushtarak, Auto-
riteti më i lartë Ushtarak 
i NATO-s, do të takohet 
në Sesionin e Shefave të 

Mbrojtjes (CHODs) nga 15-17 shtatori 
2017, në Tiranë, Shqipëri. Takimi do 
të organizohet nga Shefi i Shtabit të 
Përgjithshëm, të Forcave të Armatosura 
të Shqipërisë, Gjeneral brigade Bardhyl 
Kollçaku.

Shefat e Mbrojtjes do të diskutojnë 
zbatimin e mëtejshëm të konceptit të 
Stabilitetit të Projektimit, situatën e 
sigurisë në rajonin e Ballkanit Perën-
dimor dhe do të ofrojë rekomandime 
për Misionin e Mbështetjes të Resolut 
në Afganistan dhe Forcën e Kosovës 
(KFOR). KDD-të do të shkëmbejnë 
pikëpamje mbi përshtatjen e NATO-s 
dhe do të marrin brifing mbi statusin 
aktual të rishikimit të Strukturës së 
Komandës së NATO-s. Së fundi, ata 
do të zgjedhin Kryetarin e ardhshëm të 
Komitetit Ushtarak të NATO-s, i cili do 
të marrë detyrën në vitin 2018.

Gjatë sesionit të tyre të parë të ditës, 
shefat e Mbrojtjes do të diskutojnë 
konceptin e Stabilitetit të Projektimit 
duke u fokusuar në ofrimin afatshkurtër 
dhe afatgjatë të objektivave strategjike 
dhe në koherencën e aktiviteteve tona. 
Ata do të shqyrtojnë përparimin e an-
gazhimit të NATO-s në Luftën kundër 
Terrorizmit, Iniciativën për Ndërtimin 
e Kapaciteteve të Mbrojtjes, Trajnimin 
dhe Ngritjen e Kapaciteteve të NATO-s 
në Irak dhe zbatimin e Qendrës për 
Jugun. Rajoni i Ballkanit Perëndimor 
do të marrë një fokus të veçantë gjatë 
këtij sesioni.

Adaptimi i NATO-s do të jetë fokusi 
i seancës së dytë. Kryetarët e Grupeve 
do të marrin informacione nga Koman-
dantët Strategjikë, Gjenerali Scapar-
rotti, Komandanti Suprem i Forcave 
Aleate-Evropa dhe Gjenerali Mercier, 
Komandanti Suprem i Aleatëve- Trans-
formimi. Shefat e Mbrojtjes do të of-
rojnë udhëzime shtesë mbi rishikimin 
e Strukturës së Komandës së NATO-s, 
përpara Ministerialit të Mbrojtjes të 
Nëntorit.

Sesioni i tretë do të përqëndrohet në 
Misionin tonë Mbështetës të Rezolutave 
dhe KFOR-in. Shefat e Mbrojtjes do 
të marrin informime nga Komandanti 
i Mbështetjes së Rezolutave, gjenerali 
Nicholson dhe Përfaqësuesi i Lartë Civ-

il, Ambasadori Cornelius Zimmermann 
në Afganistan, ndërsa Komandanti i 
KFOR-it, Gjeneral Majori Fungo do 
të japë një informim për Kosovën. 
CHODs do të ofrojë rekomandime për 
të dy misionet duke marrë parasysh 
situatën e sigurisë në terren.

Në sesionin e tyre të fundit, shefat 
e Mbrojtjes do të zgjedhin Kryetarin e 
ardhshëm të Komitetit Ushtarak, i cili 
do të marrë detyrën në vitin 2018.

Konferenca e Komitetit Ushtarak 
do të kryesohet nga Gjenerali Petr 
Pavel, Kryetar i Komitetit Ushtarak të 
NATO-s. Ai do të mbështetet në çdo 
seancë nga Gjenerali Curtis M. Scap-
arrotti (Komandanti Suprem i Forcave 
Aleate në Evropë ose SACEUR) dhe 
Gjenerali Denis Mercier (Komandanti 
i Lartë i Aleancës Transformimi ose 
SACT). Komiteti Ushtarak takohet 
dy herë në vit në Shtabin e NATO-s 
në Bruksel, në nivel të Shefave të 

Në periudhën 06-15 Shtator 2017 bata-
lioni i I-rë i këmbësorisë së Forcës 

Tokësore zhvilloi me sukses stërvitjen 
fushore të koduar “Mnela 17”. Stërvitja 
në fjalë u zhvilluar në rajonin e Vaut të 
Dejës, Shkodër dhe kishte si qëllim krye-
sor  rritjen e nivelit përgatitjes luftarake 
të përsonelit për të reaguar nën efektin 
e kushteve specifike  të terrenit dhe të 
motit si dhe kompaktësimi i veprimeve për 
realizimin e veprimeve luftarake në nivel 
kompani/batalion.

Objektivat kryesore të “Mnela 
17” parashikonin: rritjen e nivelit të 
planizimit  organizimit dhe zhvillimit 
të stërvitjes në kushte fushore; perfek-
sionimi i teknikave të luftimit mbrojtës; 
kompaktësimi i veprimeve të kompanisë 
në luftimin mbrojtës; konsolidimi i el-
ementëve të mbështetjes së shtabit dhe 
nënreparteve në kushte fushore.

Ditën e martë të kësaj jave, stër-
vitja “Mnela 17” u inspektua edhe nga 
Komandanti i Forcës Tokësore gjeneral 

Tiranë, Shqipëri  

Konferenca e Komitetit 
Ushtarak të NATO-s

15-17 shtator 2017 
Mbrojtjes për të diskutuar 
operacionet dhe misio-
net e NATO-s dhe për ti 
ofruar Këshillit të Atlan-
tikut të Veriut këshilla 
ushtarake të bazuara në 
konsensus se si Aleanca 
mund t’i përgjigjet më 
së miri sfidave globale të 
sigurisë dhe një herë në 
vit ata takohen në një vend 
anëtar të Aleancës. Në 
baza ditore, puna e tyre 
kryhet nga Përfaqësues 
të Përhershëm Ushtarakë 
në Shtabin e NATO-s në 
Bruksel.

***
Media do te jete e 

pranishme në Ceremon-

inë e Mirëseardhjes Zyrtare (Pallati i 
Brigadës), e premte, datë 15 shtator 
ora 18,35 minuta. Ajo do të jetë e 
pranishme gjithashtu ditën e shtunë, dita 
e pare e Konferences të Komitetit Ush-
tarak të NATO-s në Sesionin e Shefave 
të Mbrojtjes (Tirana International Ho-
tel), e shtunë, datë 16 shtator ora 08.30 
ku fjala e hapjes do mbahet nga Kry-
etari i Komitetit Ushtarak të NATO-s, 
Gjenerali Petr Pavel dhe ne vazhdim 
do të flasë Kryeministri i Shqipërisë, 
Shkëlqesia e Tij z.Edi Rama. Po këtë 
ditë, pasdite, ora 18.00-18.30 minuta 
media do ndjekë Konferencën për shtyp 
me Gjeneralin Petr Pavel, Kryetar i 
Komitetit Ushtarak të NATO-s dhe 
gjeneral brigade Bardhyl Kollçaku, 
Shefi i Forcave të Armatosura Shqiptare 
(Tirana International Hotel).

Ministrja e Mbrojtjes znj. Olta Xhaçka priti dje, më 
14 shtator, në një takim zyrtar shefin e Shtabit të 
Mbrojtjes të Mbretërisë së Bashkuar, gjeneral Sir 

Stuart William Peach dhe delegacionin që e shoqëronte.
Znj. Xhaçka i shprehu mirëseardhjen gjeneral 

Peach, i cili nga ana tjetër e uroi ministren për marrjen 
e detyrës së re. Ministrja Xhaçka e falënderoi gjeneral 
Peach për mbështetjen dhe bashkëpunimin që vendi i 
tij ka dhënë për Forcat e Armatosura të Shqipërisë, 
veçanërisht sa i përket stërvitjeve të përbashkëta në 
vendin tonë, duke filluar me “Albanian Lion”, “Joint 
Effort,” e deri tek stërvitja e fundit që po zhvillohet 
aktualisht, “Ex Ushtar Eagle 17”. Pjesë e bisedës ishte 
edhe mbështetja e Mbretërisë së Bashkuar për Forcat 
tona të Armatosura në fushën e arsimimit dhe mundësia 

e rritjes së këtij bashkëpunimi.
Ministrja Xhaçka shprehu vendosmërinë e qeverisë 

shqiptare dhe Forcave tona të Armatosura përsa i përket an-
gazhimit të Aleancës në rritjen e kapaciteteve të parandalimit 
si dhe të mbrojtjes së kufijve të NATO. Më herët gjeneral 
Sir Stuart William Peach u prit me truprojë nderi nga shefi 
i Shtabit të Përgjithshëm të Forcave të Armatosura gjeneral 
brigade Bardhyl Kollçaku.

Vizita e shefit të Shtabit të Mbrojtjes të Mbretërisë së 
Bashkuar, gjeneral Sir Stuart William Peach në vendin 
tonë vjen në kuadër të stërvitjes së përbashkët të Forcave 
të Armatosura shqiptare dhe atyre britanike “Ex Ushtar 
Eagle 17” dhe takimit të shefave të Shtabeve të vendeve 
anëtare të NATO, i cili do të zhvillohet në Tiranë në datat 
15-16-17 shtator 2017.

Ministrja Xhaçka pret shefin e Shtabit të Mbrojtjes të Mbretërisë së Bashkuar

Batalioni i I-rë i këmbësorisë së Forcës Tokësore 

Në Vaun e Dejës, zhvillohet 
stërvitja “Mnela 17”

brigade Nazmi Cahani. Pasi është pritur nga 
komandanti i b1kFT, nënkolonel  Ali Mali, 
gjeneral Cahani pati mundësinë që nëpërmjet 
një brifingu të përgatitur me këtë rast, të njihet 
më gjerësisht me qëllimin dhe objektivat e kësaj 
stërvitje , ndër më të rëndësishmet  për b1k 
për vitin 2017.

Gjeneral Cahani,  falenderoi komandantin 

e batalionit  n/kolonel Mali  si  dhe shtabin e 
tij duke vlerësuar me nota maksimale, për-
gatitjen dhe punën  mjaft të mirë të bërë në 
drejtim të marrjes së masave organizative 
dhe aplikimin e procedurave standarte të 
NATO-s, për këto lloj stërvitjesh.   Ai  
përfitoi nga rasti për përgëzuar efektivat 
e b1kFT, për angazhimin dhe sakrificën 
e jashtëzakonshme të këtyre trupave, në 
të gjitha operacionet e kryera për fikjen 
e zjarreve gjatë gjithë verës së nxehtë 
të këtij viti. Komandanti i FT, gjeneral 
Cahani u shpreh i bindur se kjo stërvitje, 
ashtu sikurse edhe stërvitjet e tjera të zhvil-
luara më herët nga b1kFT, do të ndikojnë 
pozitivisht për rritjen profesionale të të gjithë 
efektivave të këtij batalioni.

Toger Gerta Elezi

Është zhvilluar ditën e hënë, më 11 shtator, ceremonia e përcjelljes së kandidatëve 
për ushtarë/detarë aktivë në Forcat e Armatosura, për Stërvitjen Individuale Bazë 
(SIB) për në Shkollën e Trupës në Bunavi. Të pranishëm në këtë ceremoni ishin 

ministrja e Mbrojtjes znj. Mimi Kodheli, shefi i Shtabit të Përgjithshëm të FA, gjeneral 
brigade Bardhyl Kollçaku, komandanti i Qendrës së Personel Rekrutimit, kolonel Bardhyl 
Nuredinaj, ushtarakë të lartë dhe familjarë e miq të rekrutëve. Në fjalën e saj ministrja 
Kodheli përgëzoi të rinjtë për zgjedhjen e tyre për t’i shërbyer vendit dhe i ftoi ata të 
përkushtohen maksimalisht dhe të respektojnë rregullat. “Padyshim është një ditë e 
veçantë për ju që nisni një rrugëtim, i cili në gjykimin tim do t’ju çojë shumë larg nëse 
do të dini ta mbani me nder uniformën që do të vishni mbasi të kaloni edhe sprovën e 
fundit, atë të Bunavisë.”

Më pas ministrja Kodheli shprehu bindjen se qeveria do të vijojë të mbështesë Forcat 
e Armatosura në përmbushjen e angazhimeve të tyre. “Unë jam plotësisht e bindur 
që qeveria do të dijë, siç edhe ka ditur, t’i mbështesë FA duke filluar që nga rritja e 
buxhetit, kërkesë kjo e kohës, e situatave që përjetojmë, e rreziqeve që vijnë, nga jugu, 
nga lindja nga Lindja e Largët, por kërkesa edhe të nevojës së një epoke ku teknologjia 
ecën shpejt dhe po kaq shpejt mund të ecë edhe rrezikshmëria për të dëmtuar vendin 
tonë apo qytetarët tanë.” Në fund të fjalës së saj zonja Kodheli falënderoi të gjithë ata që 
kanë zgjedhur të jenë pjesë e Forcave të Armatosura dhe nuk la pa përmendur familjarët 
dhe të afërmit për gjithë mbështetjen që iu kanë dhënë.  Të rinjtë janë përshëndetur dhe 
komandanti i Qendrës së Personel Rekrutimit, kolonel Bardhyl Nuredinaj, i cili pasi 
ka falënderuar ministren Kodheli për mbështetjen e vazhdueshme dhe kujdesin e saj, 
në mënyrë të veçantë për procesin e rekrutimit të brezit të ri në rradhët e FA, duke iu 
drejtuar të rinjve u shpreh ndër të tjera se: “Ju jeni brezi që do të çoni më tej stafetën 
dhe emrin e mirë të Forcave të Armatosura. Ju do t’i shërbeni me devotshmëri atdheut 
tuaj, duke nderuar e mbajtur lart flamurin më të bukur në botë, flamurin kuq e zi”.

Në emër të rekrutëve të rinj përshëndeti Paulina Doda, e cila falënderoi të gjithë 
aktorët që u përfshinë në procesin e përzgjedhjes së kandidatëve, të cilët treguan profe-
sionalizëm dhe seriozitet, si dhe premtoi në emër të kandidatëve se do të arrijnë rezultate 
të larta duke punuar me përkushtim dhe vendosmëri. 

Stërvitja Individuale Bazë (SIB) zgjat për rreth 10 javë, pas së cilës rekrutët titullohen 
ushtarë/detarë aktivë në Forcat e Armatosura të Shqipërisë. Më pas, ushtarët e sapotitul-
luar menjëherë do t’i nënshtrohen Stërvitjes Individuale të Avancuar po në Bunavi, e cila 
gjithashtu zgjat 10 javë. Për fazën e tretë të rekrutimeve janë përzgjedhur për të nisur 
SIB në Shkollën e Trupës në Bunavi 95 rekrutë, prej të cilëve 10 janë femra.

Kandidatët e rekrutuar do të ndjekin Kursin 
e Arsimit të Përgjithshëm të Oficerit të Ri, në 
Akademinë e Forcave të Armatosura, në Ko-
mandën e Doktrinës dhe Stërvitjes, për vitin 

akademik 2017-2018

Në kuadër të fushatës së 
rekrutimit për oficerë, u 
zhvillua ditën e hënë, më 
11 shtator 2017, një ak-

tivitet me qëllim promovimin e re-
krutimeve. Në këtë aktivitet ishin të 
pranishëm ministrja e Mbrojtjes, zonja 
Mimi Kodheli, e cila e ka mbydhur 
mandatin si Ministre, shefi i Shtabit 
të Përgjithëshëm, gjeneral brigade 
Bardhyl Kollçaku dhe komandatja e 
KDS, gjeneral brigade Manushaqe 
Shehu, komandanti i Qendrës së 
Personel Rekrutimit, kolonel Bardhyl 
Nuredini, etj.

Gjatë këtij aktiviteti ministrja e 
Mbrojtjes, znj. Mimi Kodheli u foli të 
pranishmëve për mundësitë që ofrojnë 
Forcat e Armatosura për karrierë 
dhe arsimim në vende të zhvilluara. 
“Kërkojmë padyshim profesione siç 
janë ato të inxhinerëve IT, inxhin-
erëve të ndërtimit sepse duhen, kemi 
nevojë për oficerë të xhenios por 
sigurisht kemi nevojë edhe për djem 
të palestruar, trima që duhet t’i çojmë 
në Afganistan dhe jo vetëm, pra e 
kemi spektrin shumë të gjërë.” – tha 
ministrja Kodheli.

Minis t r ja  Kodhel i  shprehu 
vlerësimin e saj maksimal për të 
gjithë personat nën uniformë dhe 
vlerësoi devotshmërinë e tyre: 
“Unë megjithë që jam në mbyllje 
të mandatit tim do të vazhdoj t’i 
mbështes Forcat e Armatosura me 
gjithë mundësitë e mia sepse besoj 
që janë absolutisht pjesa më e mirë 
e shoqërisë, janë më të devotshmit, 
janë më të pakorruptuarit, janë më 
të përkushtuarit janë më të shkollu-
arit dhe pavarsisht se nuk i shikoni 
përditë në rrugët e Shqipërisë dijeni 

Kodheli: Do vazhdoj 
t’i mbështes FA

Fushata e Rekrutimeve

që ata janë.”
Aktiviteti u përmbyll me dhurimin 

nga përfaqësuesit e Qendrës së Pers-
onel rekrutimit të cilët shpërndanë për 
të interesuarit çanta, bluza, stilolapsa, 
kapele dhe kartolina me logon e QPR 
dhe kriteret për tu bërë pjesë e Forcave 
të Armatosura.

Afati kohor për dorëzimin e do-
kumentacionit pranë QPR (Qendra e 

Personel Rekrutimit) është deri më 
20 Shtator 2017. Për të qënë pjesë e 
përzgjedhjes për oficerë detarë aktivë 
arsimi minimal është ai “bachelor”. 
Kandidatët e rekrutuar do të ndjekin 
Kursin e Arsimit të Përgjithshëm të 
Oficerit të Ri, në Akademinë e Forcave 
të Armatosura, në Komandën e Doktri-
nës dhe Stërvitjes, për vitin akademik 
2017-2018.

Bunavia hap portat për 
kandidatët për ushtarë/

detarë aktivë në FA  

Znj. Olta Xhaçka është e dyta grua që zgjidhet ministre e Mbrojtjes, pas znj. Mimi 
Kodheli, e cila drejtoi për katër vite këtë dikaster të rëndësishëm të shtetit shqiptar.

Olta Xhaçka 
ministrja e re e Mbrojtjes
Ministrja e re e Mbrojtjes 

znj. Olta Xhaçka mori 
ditën e mërkurë pasditë, 
më datë 13 shtator 2017, 

detyrën pas ceremonisë së betimit të 
ministrave të kabinetit të ri qeveritar.

Znj. Olta Xhaçka bëri betimin në 
Presidencë bashkë me kryeministrin, z. 
Edi Rama dhe pjesën tjetër të anëtarëve 
të Këshillit të Ministrave. 

Pas ceremonisë së betimit në 
Presidencë, ministrja e Mbrojtjes, znj. 
Olta Xhaçka mori detyrën, të cilën ia 
dorëzoi parardhësja e saj, znj. Mimi 
Kodheli. 

Znj. Olta Xhaçka është e dyta grua 
që zgjidhet ministre e Mbrojtjes, pas 
znj. Mimi Kodheli, e cila drejtoi për 
katër vite me radhë këtë dikaster të 
rëndësishëm të shtetit shqiptar.

***
Znj. Olta Xhaçka, lindi në qytetin 

e Tiranës më 25 dhjetor 1979. Ajo 
është e martuar me z. Artan Gaçi dhe 
ka një vajzë, Hana. Znj. Xhaçka ka 
përfunduar studimet e larta me titull 
nderi në Shkenca Politike dhe Marrëd-
hënie Ndërkombëtare, si dhe studimet 
pasuniversitare Master në Administrim 
Publik, pranë Clark University në 
Masaçusets të SHBA-së.

Përpara angazhimit të saj politik, 
znj. Xhaçka ka qenë pjesë aktive e 
shoqërisë civile, në fushën e të drejtave 
të njeriut dhe mirëqeverisjes, si dhe ka 
punuar lektore e shkencave politike në 
Universitetin e New York Tirana.

Prej vitit 2009, znj. Xhaçka është 
pjesë e Grupit Parlamentar të Partisë 
Socialiste, fillimisht si përfaqësuese e 

Qarkut të Korçës për dy legjislatura në 
Kuvendin e Shqipërisë dhe në qershor 
2017 është zgjedhur përfaqësuese e 
Tiranës në Kuvendin e Shqipërisë.

Si aktiviste e të drejtave të njeriut, 
kryesisht në fushën e barazisë gjinore dhe 
si kryetare e Forumit të Grave Socialiste, 
znj. Xhaçka ka drejtuar prej vitit 2014 
Nënkomisionin Parlamentar për Çësht-
jet e të Miturve, Barazisë Gjinore dhe 
Dhunës në Familje dhe ka qenë anëtare 
e Komisionit të Punës, Çështjeve Sociale 
dhe Shëndetësisë. Në mars 2017, znj. 
Xhaçka emërohet ministre në Ministrinë 
e Mirëqenies Sociale dhe Rinisë. Znj. 
Xhaçka është anëtare e Kryesisë së Partisë 
Socialiste, Kryetare e Forumit të Gruas 
së Partisë Socialiste, që prej vitit 2010, si 
dhe drejton Fondacionin Qemal Stafa që 
prej vitit 2015.

Zoti gjeneral, na tregoni më 
shumë për rolin tuaj si Kryetar i 
Komitetit Ushtarak të NATO-s dhe 
Komitetin Ushtarak?

Kryetari i Komitetit Ushtarak zgjid-
het nga shefat e Mbrojtjes të NATO-s, 
normalisht për një mandat trevjeçar. 
Si Kryetar, unë përfaqësoj pikëpamjet 
e tyre të bazuara në konsensus dhe 
shërbej si këshilltar i lartë ushtarak i 
Sekretarit të Përgjithshëm, Këshillit të 
Atlantikut të Veriut dhe organizatave të 
tjera të NATO-s. Unë drejtoj axhendën 
dhe diskutimet e Komitetit Ushtarak, 
autoritetit më të lartë ushtarak të 
NATO-s, duke dëgjuar pikëpamjet dhe 
duke punuar për të pajtuar pozicione të 
ndryshme kombëtare ose ndryshime në 
politika,  me qëllim daljen me këshilla 
të pranueshme për të gjithë. Çdo Komb 
ka një zë të barabartë në diskutimet dhe 
vendimet.

Përveç kësaj, si këshilltar i lartë 
ushtarak i Aleancës dhe zëdhënës 
i Komitetit Ushtarak, unë vizitoj 
rregullisht operacionet, misionet, 
vendet Aleate dhe ato Partnere për të 
diskutuar rolin dhe punën ushtarake të 
NATO-s, si dhe për të maksimizuar 
kapacitetet ushtarake dhe efikasitetin 
e NATO-s. Më ndihmon  në detyrat 
e mia  Zëvendëskryetari, gjeneralle-
jtënant Steven M. Shepro (Forca Ajrore 
Amerikane).

Gjenerallejtnant Shepro më  ndi-
hmon në  rolin tim si këshilltar krye-
sor i Sekretarit të Përgjithshëm të 
NATO-s dhe zëdhënës i lartë ushtarak 
i Aleancës. Ai gjithashtu këshillon 
Zëvendës Sekretarin e Përgjithshëm, 
udhëheq bashkërendimin e çështjeve 
bërthamore, biologjike dhe kimike dhe, 
në mungesën time, drejton operacionet 
dhe punën e përditshme të Komitetit 
Ushtarak.

Për sa i përket Komitetit Ushtarak, 
ai u krijua në vitin 1949 dhe pas Këshil-
lit të Atlantikut të Veriut, është organi i 
dytë më i vjetër i përhershëm i NATO-s 
i themeluar në përputhje me Nenin 9 të 
Traktatit të Uashingtonit.

Komiteti Ushtarak mblidhet dy herë 
në vit në Shtabin e NATO-s në Bruksel, 
në nivel të Shefave të Mbrojtjes për 
të diskutuar operacionet dhe misionet 
e NATO-s, duke i ofruar Këshillit 
Atlantikut të Veriut këshilla ushtarake 
të bazuara në konsensus për mënyrën 
sesi Aleanca mund t’i përgjigjet më 
së miri sfidave globale të sigurisë. Ai 
mblidhet gjithashtu një herë në vit në 
një vend anëtar Aleat.  Në baza ditore, 
puna e tyre kryhet nga Përfaqësues të 
Përhershëm Ushtarakë në Shtabin e 
NATO-s në Bruksel.

Ndërsa Kryetari i ri do të zgjid-
het gjatë Konferencës në Tiranë, a 
mund të reflektoni pak për dy vitet 
e tuaja si Kryetar, duke u ndalur tek 
objektivat tuaj për dy vitet e fundit 
të qëndrimit në detyrë?

Dy vitet e mia të para në detyrë 
janë karakterizuar nga ndryshime në 
mjedisin e sigurisë dhe përshtatjen e 
NATO-s. Kjo për t’u siguruar që Alean-
ca të mbetet e gatshme dhe e aftë për të 
përmbushur çdo sfidë apo kërcënim nga 
çdo aktor  i mundshëm shtetëror ose 
joshtetëror nga çdo drejtim. Nëpërmjet 
Kryesimit tim të Komitetit Ushtarak, 
unë kam qenë i privilegjuar të shoh 
sesi Komiteti Ushtarak dhe puna ime 
kanë kontribuar në zbatimin e Planit 
të Veprimit të Gatishmërisë, masave 
të Sigurisë dhe Përshtatjes, fuqizimit 
të rolit parandalues dhe mbrojtës  të 
NATO-s, konceptit të Stabilitetit të 

NATO përballë Sfidave 
të Reja të Sigurisë

Intervistë me Gjeneral Petr Pavel, Kryetar i Komitetit Ushtarak të NATO-s 

Projektimit, Pranisë sonë të Përparuar 
në shtetet baltike dhe Poloni, Pranisë 
së Përparuar të Përshtatur në Bullgari 
dhe Rumani, tranzicionin e butë nga 
Forca jonë Ndërkombëtare e Ndihmës 
së Sigurisë në Afganistan  në Misionin 
tonë Mbështetës të Përhershëm (Reso-
lute Support Mission),  thjesht disa nga 
fushat kyçe këto.

Objektivat e mi për vitin tim të fun-
dit në detyrë, siç mund të imagjinoni, 
janë shumë në përputhje me tematikat 
që do të diskutohen në Konferencën 
Ushtarake në Tiranë, së bashku me 
detyrat e ardhshme nga takimet e 
Ministrave të Jashtëm dhe të Mbrojtjes 
në Nëntor dhe dhjetor. Si Kryetar i 
Komitetit Ushtarak, dua të sigurohem 
që kur t’i dorëzoj detyrat e mia të jetë 
bërë sa më shumë progres, të jenë 
zgjidhur çështjet që kanë patur nevojë 
për vëmendje shtesë dhe se Komiteti 
Ushtarak të vazhdojë traditën e ofrimit 
të këshillave të shëndosha për të infor-
muar Këshillin e Atlantikut të Veriut.

Deri në përfundim të mandatit 
tim,  Ministrat e Mbrojtjes do të kenë 
shqyrtuar  Rishikimin e Strukturës së 
Komandës të NATO-s, ndërkohë ne 
duhet të punojmë për miratimin e re-
komandimeve dhe zbatimit të tij. Kjo 
do t’i mundësojë Aleancës një strukturë 
fleksibël, të përshtatshme për qëllimet 
e nevojshme.

Koncepti i Stabilitetit të Projektimit 
përfshin shumë pjese të punës, por në 
thelbin e tij, është puna që bëjmë me 
dyzet e një partnerët tanë dhe bash-
këpunimi që kemi me organizatat 
shumëkombëshe si Bashkimi Evropian, 
Kombet e Bashkuara, Bashkimi Afrikan 
dhe Organizata për Siguri dhe Bash-

këpunim në Evropë. Duke ecur përpara, 
unë pres që jo vetëm të përshtatim më 
tej mbështetjen tonë për Partnerët por 
të shtojmë kuptueshmërinë tonë për 
nevojat e tyre, si dhe ku mund të shtojë 
vlerën Aleanca.

Terrorizmi dhe dhuna pa dallim 
janë shqetësim për Aleancën. Ne kemi 
rritur përpjekjet tona për të ndihmuar 
në luftën kundër terrorizmit. Puna jonë 
përfshin shumë linja të ndryshme të për-
pjekjeve dhe llojeve të aktivitetit. Duke 
filluar nga Misioni ynë Mbështetës i 
Përhershëm në Afganistan, në trajnimin 
tonë të forcave irakiane, në zhvillimin 
e teknologjive të reja për çminim apo 
zbulim bombash.  Ne gjithashtu 
kemi rritur kohën e fluturimit të 
avionëve tanë  mbikëqyrës AWACS 
që mbështesin Koalicionin, dhe po e 
rrisim mbështetjen e saj për Irakun 
dhe forcat e saj të sigurisë. Përveç 
kësaj, ne kemi ngritur një qelizë të 
re të Inteligjencës për Terrorizmin 
në Shtabin e NATO-s dhe kemi ar-
ritur kapacitetin fillestar  operacional 
të Qendrës për Jugun, e cila ndod-
het  në Komandën tonë të Forcës së 
Bashkuar  në Napoli. Qendra është 
projektuar të fokusohet në shqetësime 
të tilla si destabilizimi, terrorizmi i 
mundshëm, radikalizimi, migrimet, 
ndotja e mjedisit dhe fatkeqësitë 
natyrore. Ajo gjithashtu do të shërbejë 
si fokus për shmangien e konflikteve 
dhe koordinimin e përmirësuar midis 
aleatëve dhe partnerëve, me qëllim 
rritjen e mirëkuptimit gjithëpërf-
shirës, ndërgjegjësimin për situatën, 
vendimmarrjen dhe shkëmbimin e 
informacionit për Jugun. Qendra do 
të na ndihmojë të marrim të dhëna për 

kërcënimet aktuale dhe potenciale, 
ku me përvojën dhe ekspertizën e 
Aleancës, del në pah mënyra sesi 
mund të punojmë me partnerët tanë 
për të ofruar një zgjidhje të plotë, 
në bashkërendim me aktorët e tjerë 
përkatës.

Përveç kësaj, natyrisht do të vazh-
doj të përqendrohem në operacionet, 
misionet dhe aktivitetet e NATO-s. 
Aleanca dhe partnerët e saj operacio-
nalë Mbështetës të Përhershëm  janë 
angazhuar në Afganistan dhe po 
punojnë me të, duke zbatuar planin 
e saj katërvjeçar për të zhvilluar më 
tej forcat e sigurisë dhe institucionet 
afgane. Ky plan synon t’i kthejë forcat 
e sigurisë dhe institucionet afgane në 
mbrojtës efikasë të kombit afgan. Do 
të mbulojë disa fusha, të tilla si kapac-
itetet luftarake, forcat e operacioneve 
speciale, forcat ajrore, realizimin e  
komandim-kontrollit. Angazhimi afat-
gjatë i NATO-s në Afganistan është 
çelësi për sigurinë e Afganistanit dhe 
për sigurinë tonë.

Përveç prezencës sonë në Afgani-
stan, ne jemi të pranishëm në Kosovë 
përmes KFOR-it, në rajonin e Detit 
Egje duke ndihmuar në krizën e ref-
ugjatëve dhe emigrantëve, në Mesdhe 
me Operacionin për Monitorimin 
Detar (Operation Sea Guardian), mi-
sionet tona të Kontrollit Ajror në kohë 
paqeje, si dhe rritjen e Kontrollit 
Ajror në vendet baltike, Rumani dhe 
Bullgari. Në det, ne kemi Grupet e 
Përhershme Detare si dhe Grupet e 
Përhershme Detare për Mbrojtjen 
kundër Minave që patrullojnë ujërat 
dhe stërviten, pasi Siguria jonë Detare 
është po aq e rëndësishme sa siguria 

jonë tokësore apo ajrore.
Një temë që diskutohet  shpesh 

tani është ajo e marrëdhënieve të 
NATO-s me Rusinë. Kur mora 
pozicionin tim si Kryetar i Komitetit 
Ushtarak të NATO-s, kishim pezul-
luar bashkëpunimin praktik me Rusinë 
pas aneksimit të saj të paligjshëm të 
Krimesë dhe përfshirjes në Ukrainën 
Lindore. NATO ka një qasje të dy-
fishtë ndaj Rusisë: dialog kuptimplotë 
i kombinuar me mbrojtje dhe paran-
dalim të fortë. Ne jemi duke vepruar 
në të dyja drejtimet. Kohët e fundit u 
takova me gjeneralin Gerasimov për 
të diskutuar mënyrat për të përmirë-
suar komunikimin ushtarak-ushtarak 
dhe për të kontribuar në reduktimin 
e rrezikut dhe rritjen e transparencës. 
Ne ramë dakord të vazhdojmë të për-
dorim linjat ushtarake të komunikimit 
në të ardhmen, çka unë e shoh si një 
hap shumë pozitiv.

Misionet e NATO-s dhe Shq-
ipëria, ç’mendim keni për kon-
tributin e FARSH në misionet e 
ndërmarra nga NATO?

Unë jam shumë mirënjohës për 
angazhimin e fuqishëm të Shqipërisë 
ndaj Aleancës sonë, si dhe për kon-
tributin tuaj në misionet, operacionet 
dhe aktivitetet e NATO-s, përkatësisht 
misionet tona në Afganistan dhe Kos-
ovë. Ju nuk keni forca të armatosura 
shumë të mëdha, por kontribuoni sa 
më shumë që të mundeni.

Ju gjithashtu ofroni mbështetje të 
fortë për partnerët tanë, duke përf-
shirë kontributin për Fondet tona të 
Mirëbesimit për Ukrainën, duke ndi-
hmuar në mbrojtjen kibernetike dhe 
tranzicionin e karrierës Përveç kësaj, 
Shqipëria luan një rol të rëndësishëm 
në luftën kundër ISIL, duke siguruar 
pajisje dhe trajnerë të forcave speciale 
në Irak.

Shqipëria gjithashtu ndihmon 
në ndërtimin e stabilitetit në rajon, 
duke nxitur bashkëpunimin në të 
gjithë Ballkanin Perëndimor. Ju jeni 
një avokat i fuqishëm për politikën e 
Dyerve të Hapura të NATO-s, si dhe  
integrimin e fqinjëve tuaj në familjen 
euroatlantike.

Rajonet e Ballkanit Perëndimor 
duket se kanë tërhequr sërish vë-
mendjen e lartë të  Aleancës. Si shpje-
gohet kjo ripërtëritje e fokusit?

Ballkani Perëndimor është një rajon 
me rëndësi strategjike për NATO dhe 
ne kemi investuar në sigurinë dhe sta-
bilitetin e Ballkanit Perëndimor për më 
shumë se dy dekada. Me këtë ndihmë, 
rajoni ka bërë përparim të dukshëm që 
nga vitet 1990. NATO ka ndihmuar 
në përfundimin e dy luftërave etnike 
në Ballkanin Perëndimor. Stabiliteti 

dhe siguria në këtë rajon përforcojnë 
stabilitetin dhe sigurinë në Evropë. Ne 
synojmë të ruajmë praninë tonë, fokusin 
tonë dhe angazhimin tonë në Ballkanin 
Perëndimor dhe të mbështesim aspiratat 
euro-atlantike të vendeve në rajon.

Vlerat demokratike, sundimi i ligjit, 
reformat e brendshme dhe marrëd-
hëniet e mira fqinjësore janë jetike për 
bashkëpunimin dhe stabilitetin rajonal. 
Aleanca e sheh të ardhmen e rajonit 
në bashkëpunimin dhe integrimin eu-
roatlantik për ata që e duan dhe jemi të 
vendosur t’i ndihmojmë vendet e rajonit 
të zbatojnë reforma reale për të mirën 
e qytetarëve të tyre, pa marrë parasysh 
nëse duan të hyjnë në NATO apo jo. Ne 
e respektojmë zgjedhjen e tyre, cilado 
qoftë ajo.

Në qershor të këtij viti, ne e 
mirëpritëm Malin e Zi në familjen 
e NATO-s si aleati ynë i 29-të. Kjo 
ndihmon në konsolidimin e stabilitetit 
dhe sigurisë në Ballkan. Provat janë 
para nesh. Vende të tilla si i juaji  
janë  shembull primar si një komb nga 
rajoni që u bashkua me Aleancën dhe 
është bërë eksportues i stabilitetit në 
Ballkan dhe më gjerë. Një Ballkan i 
qëndrueshëm është në interesin tonë të 
përgjithshëm.

KFOR-i është operacioni i 
NATO-s me vazhdimësinë më të 
gjatë – sa do të vazhdojë ekzistenca 
e KFOR-it?

Ne jemi të pranishëm në Kosovë 
dhe udhëheqim  një operacion për 
mbështetjen e paqes - Forcën e Kos-
ovës (KFOR) - që nga qershori i vitit 
1999. Për tetëmbëdhjetë vitet e fundit, 
KFOR-i po ndihmon ta transformojë 
Kosovën në një vend më të sigurt. 
Aktualisht kemi rreth 4,500 trupa në 
terren. Megjithatë, ndikimi i NATO-s 
në Kosovë shkon përtej pranisë tonë 
ushtarake.

Jemi të përkushtuar ndaj ngritjes 
së kapaciteteve. Ekipi ynë Këshillimor 
dhe Bashkëveprues  i  NATO-s do të 
luajë një rol kyç në këto përpjekje, 
duke përfshirë mbështetjen për Forcën 
e Sigurisë së Kosovës. Ne kemi rënë 
dakord të rrisim bashkëpunimin 
tonë në disa fusha, duke përfshirë 
mbrojtjen kibernetike dhe luftën 
kundër korrupsionit.

Paralelisht, vazhdon procesi i 
normalizimit mes Prishtinës dhe 
Beogradit. NATO mbështet plotësisht 
dialogun e ndërmjetësuar  nga BE, 
pasi kjo është kritike për paqen dhe 
sigurinë rajonale.

KFOR-i do të vazhdojë misionin 
e tij për të ruajtur një mjedis të sigurt 
dhe për të garantuar lirinë e lëvizjes, 
për aq kohë sa të jetë e nevojshme.

Si i përcepton NATO-ja op-
eracionet e përbashkëta ushtarake 
ndërmjet Rusisë dhe Serbisë në kufi 
me Kroacinë?

Çdo komb ka të drejtën të kryejë 
stërvitje, për sa kohë që i zhvillojnë 
sipas detyrimeve të tyre ndërkom-
bëtare, duke përfshirë njoftimin e 
numrit real dhe ofrimin e mundësive 
të vëzhgimit, kur kërkohet. Aleanca 
realizon stërvitje rutinë me Aleatët 
dhe Partnerët nga e gjithë bota.

Me qëllim promovimin e be-
simit të ndërsjellë dhe transparencës, 
anëtarët e OSBE-së janë të detyruar 
nga Dokumenti i Vjenës të informojnë 
njëri-tjetrin paraprakisht për stërvit-
jet që përfshijnë më shumë se 9,000 
trupa, përveç rasteve kur stërvitjet 
janë teste të shkurtra  gatishmërie.

Ajo që NATO përpiqet të bëjë 
është përpjekja për transparencë dhe 
parashikueshmëri lidhur me stërvitjet 

tona ushtarake. Dhe në këtë prizëm, 
ju mund të gjeni lehtësisht orarin e 
stërvitjeve tona të planifikuara në 
faqen e internetit të NATO-s.

Trajnimi dhe stërvitjet janë pjesë 
thelbësore e adaptimit të NATO-s. 
Ato na ndihmojnë të provojmë pro-
cedurat dhe taktikat, të identifikojmë 
praktikat më të mira dhe fushat për 
përmirësim.

Për sa i përket Serbisë, ambiciet 
tona janë të thjeshta. Të ndërtojmë 
marrëdhënie të mira dhe produktive 
me Serbinë, në mënyrë që të mund 
të punojmë së bashku në fushat ku 
si Serbia ashtu dhe NATO të shohin 
vlerën. Ne përballemi me sfidat e 
njëjta të sigurisë në rajonin tonë të 
përbashkët Euro-Atlantik, ku dialogu 
dhe bashkëpunimi janë të rëndësishme 
për t’i adresuar ato.

Cilat janë sfidat dhe kërcënimet 
kryesore me të cilat përballet 
Aleanca? 

Në mjedisin e sotëm të sigurisë, 
kërcënimet dhe sfidat rreth nesh dhe 
më gjerë janë aq të ndryshme sa edhe 
të  shumta. Për të qenë në gjendje 
për t’u mbrojtur kundër çdo kundër-
shtari ose kërcënimi, NATO duhet 
të ketë mbrojtje dhe parandalim të 
besueshëm, të mbështetur nga vull-
neti për të vepruar. Për këtë arsye, 
NATO ka ndërmarrë përforcimin më 
të madh të mbrojtjes së saj kolek-
tive që nga Lufta e Ftohtë. NATO 
duhet të sigurohet që ka një sërë 
kapacitetesh dhe mundësish për të 
ndërhyrë siç duhet, kur kërkohet.

Një nga sfidat në kufijtë tanë 
është një Rusi më agresive dhe më 
këmbëngulëse - një komb me të cilin 
Aleanca ka punuar për të ndërtuar 
një partneritet për më shumë se dy 
dekada pas Luftës së Ftohtë. E dyta 
është lufta kundër terrorizmit, ku 
duhet  të sigurohemi që t’i adresojmë 
jo vetëm problemet e menjëhershme, 
por edhe shkaqet rrënjësore.

Partneriteti NATO-Rusi u përqën-
drua për shumë vite në një gamë të gjerë 
të fushave me përfitim reciprok nga 
lufta kundër terrorizmit në menaxhimin 
e krizave. Megjithatë, në vitin 2014, 
Rusia shkeli ligjin ndërkombëtar dhe 
minoi rendin e sigurisë evropiane duke 
aneksuar ilegalisht Krimenë. Përveç 
kësaj, Rusia paralajmëron praninë e 
një qëndrimi të frikshëm ushtarak që 
përfshin stërvitje në shkallë të gjerë dhe 
pa paralajmërim, shkelje të hapësirës 
ajrore, përdorim të dezinformimit dhe 
më shumë. Siç thashë më parë, ne kemi 
një qasje të dyfishtë ndaj Rusisë, dialog 
kuptimplotë të kombinuar me mbrojtje 
dhe parandalim të fortë.

NATO është përgjigjur në mënyrë 
proporcionale, mbrojtëse dhe plotësisht 
në harmoni me të drejtën ndërkom-
bëtare. Gjatë tre viteve të kaluara, 
Aleanca jonë ka trefishuar madhësinë 
e Forcës së Reagimit të NATO-s, ka 
krijuar një lider të fortë, ose një Task 
Forcë të Përbashkët të Gatishmërisë 
Shumë të Lartë, tetë shtabe të reja të 
vogla për të lehtësuar përforcimet dhe 
trajnimin, si dhe pozicionuar  parap-
rakisht  pajisjet dhe furnizimet. Këto 
masa po zbatohen  për t’u siguruar që 
forcat tona të skalionit të dytë janë të 
trajnuara, të ndërveprueshme dhe të 
afta për t’u vendosur shpejt përballë 
çdo agresioni. Kohët e fundit në Samitin 
tonë të NATO-s në Varshavë, Krerët 
e Shteteve dhe Qeverive vendosën që 
katër batalione të fuqishme shumëkom-
bëshe të vendosen me rotacion në 
rajonin gjeografik lindor të Aleancës. 
Këto masa nuk janë as përpjekje për të 
përshkallëzuar situatën, as për të pro-
vokuar konflikt. Përkundrazi, ata janë  

për parandalimin e konfliktit. 
Duke iu rikthyer luftës kundër ter-

rorizmit, duhet të kemi parasysh se ter-
rorizmi nuk ka fe ose kufij. Nuk mund 
të mposhtet thjesht ushtarakisht, por 
duhet të trajtohet në disa nivele - shoqër-
isht, ekonomikisht, politikisht dhe, kur 
është e nevojshme, ushtarakisht. Nuk 
ka zgjidhje të thjeshtë. Terrorizmi nuk 
është i ri, por është shfaqur  në vitet e 
fundit, më së shumti në formën e Shtetit 
Islamik të Irakut dhe Levantit ose siç 
njihet edhe me shkurtimin Daesh. Për 
të qenë në gjendje të trajtojmë me efika-
sitet një problem, ne duhet ta kuptojmë 
atë dhe të përdorim të gjitha mjetet në 
dispozicion. Unë besoj se ne përmes  
përpjekjeve të Aleancës sëbashku me 
ato të Partnerëve tanë dhe organizatave 
shumëkombëshe mund të kontribuojmë 
shumë në zhdukjen e terrorizmit, por 

kjo kërkon kohë. Nuk ka zgjidhje të 
shpejtë.

NATO-ja është tani pjesë e Koa-
licionit Global kundër ISIL-it. Çfarë 
po bën NATO-ja për luftën kundër 
terrorizmit dhe si mund të ndihmojë 
Aleanca për kthimin e luftëtarëve 
të huaj?

NATO ka luajtur një rol kyç në 
luftën kundër terrorizmit për shumë vite. 
Në takimet e Kryetarëve të Shteteve dhe 
Qeverive në maj të këtij viti, krerët e 
NATO-s ranë dakord për një plan vep-
rimi për të rritur përpjekjet e NATO-s 
në luftën kundër terrorizmit. Puna jonë 
përfshin shumë linja të ndryshme të 
përpjekjeve dhe llojeve të aktivitetit. 
Duke filluar nga Misioni Mbështetës i 
Përhershëm në Afganistan, në trajnimin 
tonë të forcave të Irakut, në zhvillimin 
e teknologjive të reja për çminim apo 
zbulim  bombash.

Unë kam përmendur tashmë 
anëtarësimin në Koalicionin Global 
për të Mposhtur ISIS-in, kontribu-
tin e avionëve tanë të mbikëqyrjes 
AWACS, si dhe krijimin e Qendrës 
për Jugun.

Terrorizmi është një çështje seri-
oze. Asnjë rajon, asnjë vend, asnjë 
komunitet nuk është imun ndaj këtij 
kërcënimi. Autoritetet kombëtare të 
policisë dhe gjyqësorit luajnë një rol 
të rëndësishëm.

Shqipëria ka ofruar të krijojë 
një Qendër Ekselence të NATO-s 
për Luftëtarët e Huaj. NATO dhe 
Shqipëria po koordinojnë rrugën 
përpara.

Vetë Aleanca ka rritur shkëmbimin 
e informacionit midis Aleatëve, ka 
bërë trajnime dhe po punon me vendet 
e tjera për të ndërtuar kapacitetin e 
tyre për t’u përballur me kërcënime 
të tilla. Shumë aleatë gjithashtu po 
punojnë ngushtë me vendet e Ball-
kanit Perëndimor për të adresuar këtë 
çështje. NATO ka një rol për të luajtur 
në luftën kundër terrorizmit dhe për 
të ndihmuar në ndërtimin e stabilitetit 
në komunitetin tonë. Ne e bëjmë këtë 
nëpërmjet misioneve tona në Ballkan 
dhe Afganistan.

Mali i Zi është antari më i ri 
i Aleancës dhe gjithashtu një prej 
fqinjve të Shqipërisë. Ç’mendim 
keni për hyrjen e Malit të Zi në 
NATO. Si e përforcon kjo gjë sig-
urinë rajonale?

Anëtarësimi i Malit të Zi në NATO 
është më shumë se shtimi i një vendi 
në tryezë. Bëhet fjalë për zgjerimin 
e familjes së shteteve demokratike 
që duan të mbrojnë sigurinë tonë të 
përbashkët. Anëtarësimi i Malit të 
Zi do të ndihmojë në konsolidimin 
e stabilitetit dhe sigurisë në Ballkan. 
Provat janë të qarta.

Megjithëse forcat e armatosura të 
Malit të Zi nuk janë shumë të mëdha, 
ato kontribuan në Forcën tonë të Sig-
urisë Ndërkombëtare në Afganistan 
dhe vazhdojnë të jenë të përfshirë në 
Misionin Mbështetës të Përhershëm 
për të trajnuar, këshilluar dhe ndi-
hmuar Forcat dhe Qeverinë Afgane 
duke ofruar trupa dhe fonde.

Mali i Zi gjithashtu luan një rol 
pozitiv në rritjen e sigurisë rajonale 
dhe globale: në Ballkanin Perëndimor, 
në Afrikën Perëndimore dhe përmes 
pjesëmarrjes së tyre për mbrojtjen e 
qarkullimit të lirë të mallrave botërore 
në det të hapur pranë  brigjeve të So-
malisë. Përveç misioneve, Mali i Zi 
ka marrë pjesë gjithashtu në shumë 
stërvitje.

Vendet në rajon që i janë bashkuar 
Aleancës  janë bërë promotorë të stabi-
litetit në Ballkan dhe më gjerë.

Mali i Zi tashmë jep kontribut të 
vlefshëm për sigurinë ndërkombëtare.

Së shpejti, në shtator, MCC do të 
organizohet në Tiranë, cili do të jetë 
qëllimi i kësaj konference? 

Shefat e Mbrojtjes do të diskutojnë  
për zbatimin e mëtejshëm të konceptit të 

Stabilitetit të Projektimit, situatën e sig-
urisë në rajonin e Ballkanit Perëndimor, 
si dhe do të japin rekomandime për 
rrugën përpara për Misionin Mbështetës 
të Përhershëm në Afganistan dhe Forcën 
e Kosovës (KFOR). Shefat e Mbrojtjes 
(CHoDs) do të shkëmbejnë pikëpamje  
mbi Përshtatjen e NATO-s dhe do 
të informohen mbi statusin aktual të 
rishikimit të Strukturës së Komandës 
së NATO-s. Së fundmi, ata do të zgje-
dhin Kryetarin e ardhshëm të Komitetit 
Ushtarak të NATO-s i cili do të marrë 
detyrën në verën e vitit 2018.

Gjatë sesionit të tyre të parë të ditës, 
Shefat e Mbrojtjes do të diskutojnë 
për konceptin e Stabilitetit të Projek-
timit duke u fokusuar në përcaktimin  
e objektivave strategjikë  afatshkurtër 
dhe afatgjatë .  Ata do të shqyrtojnë 
progresin e angazhimit të NATO-s në 

luftën kundër terrorizmit, Iniciativën për 
Ndërtimin e Kapaciteteve të Mbrojtjes, 
Trajnimin dhe Ngritjen e Kapaciteteve 
të NATO-s në Irak, si dhe funksionimin 
e Qendrës për Jugun.

Përshtatja e NATO-s do të jetë 
fokusi i seancës së dytë. Shefat e 
Mbrojtjes do të informohen nga të 
dy Komandantët Strategjikë, Gjen-
erali Scaparrotti, Komandanti Suprem 
i Forcave Aleate në Evropë dhe Gjen-
erali Mercier, Komandanti Suprem i 
Aleancës për Transformimin. Koman-
dantët Strategjikë do të japin detaje të 
mëtejshme mbi progresin e bërë nga të 
dy Komandat. Përpara takimit  të Min-
istrave të Mbrojtjes në nëntor, Shefat 
e Mbrojtjes do të ofrojnë udhëzime 
shtesë mbi rishikimin e Strukturës së 
Komandës së NATO-s, si dhe rrugën 
më të drejtë për t’i sjellë koherencë më 
të madhe punës në drejtime të vazh-
dueshme dhe të ndryshme.

Sesioni i tretë do të përqëndrohet në 
Misionin Mbështetës të Përhershëm dhe 
KFOR-in. Shefat e Mbrojtjes do të in-
formohen nga Komandanti Mbështetës 
i Përhershëm, Gjenerali Nicholson dhe 
Përfaqësuesi i Lartë Civil, Ambasadori 
Cornelius Zimmermann në Afganistan, 
ndërsa Komandanti i KFOR-it, Gjeneral 
Major Fungo do të brifojë për Kosovën. 
Shefat e Mbrojtjes do të ofrojnë reko-
mandime për të dy misionet duke marrë 
parasysh situatën e sigurisë në terren.

Në sesionin e tyre të fundit, shefat 
e Mbrojtjes do të zgjedhin Kryetarin e 
ardhshëm të Komitetit Ushtarak, i cili 
do të marrë detyrën në vitin 2018.

Intervistoi: 
N/Kol. Kasem SALIASI 

Drejtori i Shtabit të Përgjith-
shëm të FARSH, gjeneral 
brigade Tonin Marku mori 
pjesë në takimin e 6-të të 

Shefave të Shtabeve të Forcave të 
Armatosura të iniciativës për bash-
këpunimin multinacional dhe zhvil-
limin e përbashkët, DECI (Defence 
Cooperation Initiative), që u zhvil-
lua në Hungari, në datat 5-6 shtator 
2017. Vendet pjesëmarrëse të kësaj 
iniciative janë: Shqipëria, Italia, Aus-
tria, Hungaria, Slloveni, Kroaci dhe 
Mali i Zi.

Takimi i  6-të i “DECI”, u drejtua 
nga Shefi i Shtabit të Përgjithshëm të 
FA të Hungarisë, gjeneral lejtnant 
Tibor Benko  dhe  Shefi i Shtabit të 
Përgjithshëm të FA të Italisë, gjeneral 
Claudio Graziano, në cilësinë e vendit 
udhëheqës të kësaj iniciative.

Drejtori i Shtabit të Përgjithshëm 
të FARSH-së, gjeneral brigade Tonin 
Marku në fjalën e tij gjatë konferencës 
deklaroi se Shqipëria do të vazhdojë të 
kontribojë në kuadër të kësaj iniciative 
për operacionet dhe misionet e për-
bashkëta në kuadër të kësaj iniciative. 
Gjeneral Marku deklaroi se në vitin 
2018, kjo konferencë do të organizohet 
në Shqipëri.

Gjatë punimeve të  takimit të 6-të 
të Shefave të Shtabeve të Forcave të 
Armatosura të iniciativës për bash-
këpunimin multinacional dhe zhvil-
limin e përbashkët, DECI (Defence 
Cooperation Initiative), u vendos  
pranimi i  Malit të Zi si anëtar me 
të drejta të plota në këtë iniciativë, 
ku gjithashtu Italia si vend drejtues i 
kësaj iniciative kërkoi që kjo iniciativë 
të zgjerohet akoma me vende të tjera 
të rajonit.

Në konferencë u diskutuan çështje 
të sigurisë  në rajon dhe më gjerë, ku 
në fokus kryesor ishte terrorrizmi,  
rritja e ektremizmit islamik, influenca 
e Rusisë në rajon, emigracioni nga 
vendet e Lindjes së Mesme dhe ven-
det e Afrikës Veriore, të cilat kanë 
ndikuar në rritjen e presencës së gru-
peve kriminale, si dhe u diskutua për  
masat që duhen marrë për një reagim 
të përbashkët ndaj këtyre rreziqeve 
dhe kërcenimeve, si dhe ecuria e 
procesit tëfinalizimit të pjesëmarrjes 
së Shqipërisë në NRDC, (Korpusi i 
Dislokimit të Shpejtë të NATOs)  me 
Italinë si vend drejtues për Komponen-
tin Tokësor.

Më tej gjatë konferencës, Italia si 
vend drejtues i kësaj Iniciative kërkoi 
që ky bashkëpunim do të vazhdojë 
dhe më tej në koordinim edhe me EU, 
NATO dhe Kombet e Bashkuara. Pala 
Italiane theksoi se do të organizojë 
dhe takime bilaterale me shtetet në 
fund të këtij viti apo në fillim të 2018, 
me qëllim për të gjetur mundësira 
bashkëpunimi si dhe për të shfrytë-
zuar kapacitet e përbashkëta si ato të 
Komponentit Tokësor  por dhe ato të 
Komponentëve Detar dhe Ajror.

Në mbyllje të punimeve të kësaj 
konference, Drejtori i Shtabit të 
Përgjithshëm Të FARSH-së, gjeneral 
Brigade Tonin Marku deklaroi se në 
vitin 2018, kjo konferencë do të orga-
nizohet në Shqipëri.

Takimi i  6-të i i Shefave të 
Shtabeve të Forcave të Armatosura 
të iniciativës “DECI”, (Defence Co-
operation Initiative), u përmbyll me 
dakortësinë e drejtuesive të Delegacio-
neve për vazhdimin e bashkëpunimit 
në kuadër të kësaj iniciative si dhe u 
nëshkrua deklarata e përbashkët. 

Iniciativa për bashkëpunimin mul-
tinacional dhe zhvillimin e përbash-

kët, “DECI”, (Defence Cooperation 
Initiative), është krijuar me qëllim 
rritjen e kapaciteteve te Aleancës në 
përpjekje për plotësimin e mangësive 
në kapacitete, të identifikuara këto gjatë 
procesit të NDPP, (NATO Defence 
Planning Process) ku fillimisht Gjerma-

nia propozoi më 2013 konceptin e FNC 
(Frameëork Nation Concept), koncept i 
cili u pranua dhe aprovua nga Kryetarët 
e Shteteve dhe ato të Qeverive, në 
Samitin e Wales, Shtator 2014.

Në mbështetje të këtij koncepti, deri  
tani  janë  krijuar tre “framework group-

ing” me Gjermaninë, Britaninë dhe 
Italinë si shtete drejtuese në organizimin 
e këtyre iniciativave.Në këtë kontekst, 
Italia, si një nga tre vendet e “frame-
work grouping” bazuar dhe në lidhjet 
ekzistuese rajonale inicioi “DECI” me 
pjesëmarrjen e Austrisë, Kroacisë, 

Hungarisë, Italisë dhe Sllovenisë.
Shqipëria u bë pjesë e kësaj ini-

ciative në 25 mars 2015 duke nënsh-
kruar dhe deklaratën e pjesëmarrjes 
e cila formalisht shënon dhe nisjen 
e bashkëpunimit të  “Framework 
grouping”.

Gjeneral brigade Tonin Marku në takimin e 6-të të DECI-it   

Në vitin 2018, konferenca e 
DECI-it do të organizohet në Shqipëri
U zhvillua në Hungari, takimi i 6-të të Shefave të Shtabeve të Forcave të Armatosura të iniciativës 
për bashkëpunimin multinacional dhe zhvillimin e përbashkët, DECI. Vendet pjesëmarrëse të kësaj 

iniciative janë: Shqipëria, Italia, Austria, Hungaria, Slloveni, Kroaci dhe Mali i Zi.

Në të njëjtën ditë, me të njëjtin qëllim, në 
kuadër të takimeve njohëse me strukturat 
kryesore të Forcave të Armatosura, Shefi 

i Shtabit të Përgjithshëm të FA, gjeneral brigade 
Bardhyl Kollçaku,  ka zhvilluar një vizitë pune në 
Komandën e Forcës Tokësore. Gjeneral brigade 
Kollçaku gjatë vizitës së tij në Forcën Tokësore,  
u prit nga komandanti i Forcës Tokësore, gjeneral 
brigade Nazmi Cahani. 

Me anë të një prezantimi informues, Gjeneral 
Kollcaku u njoh me misionin, detyrat dhe aktiv-
itetin e kësaj komande dhe strukturave vartëse së 
Forcës tokësore, të cilat mbajnë peshën kryesore 
të misioneve paqeruajtëse.

Shefi i Shtabit të Përgjithshëm të FA, gjeneral 
brigade Bardhyl Kollçaku pasi ka falënderuar 
gjeneral brigade Cahanin për arritjet e shënuara në 
përmbushje të detyrave nga komanda dhe struktu-
rat vartëse të Forcës Tokësore, ka kërkuar rritjen e 
nivelit të operacionalitetit të kësaj komande, duke 
shmangur burokracitë dhe mendësitë e vjetra. 
“Duhet të bëjmë planëzim të përqendruar dhe 
operacionalitetet të decentralizuara. Të shmangim 
mosbesimin dhe letrat. Ti besojmë më shumë 
vartësve, duke iu deleguar atyre kompetenca”, 

është shprehur ndër të tjera gjeneral Kollçaku.
Në përfundim të fjalës së tij, gjeneral Kollçaku, 

shprehu mbështetjen e Shtabit të Përgjithshëm dhe 
të Ministrisë së Mbrojtjes për modernizimin e 
mëtejshëm të Forcave të Armatosura shqiptare 
u shpreh se: ”Ju do keni gjithmonë mbështetjen 
time, pasi ju e keni justifikuar punën tuaj me 
profesionalizmin që keni treguar me operacionet 
dhe stërvitjet që keni kryer brenda dhe jashtë 

Gjeneral brigade Kollcaku, në Komandën e Forcës Tokësore    

”Ju do keni gjithmonë mbështetjen time”
vendit, duke ma bërë më të lehtë punën mua 
për ti kërkuar lidershipit politik më shumë para dhe 
pajisje për ju”. Shefi i Shtabit të Përgjithshëm të 
FARSH gjeneral brigade Bardhyl Kollçaku gjatë 
vizitave në Komandën Mbështetëse dhe Komandën 
e Forcës Ajrore  ri-konfirmoi mbështetjen e Shtabit 
të Përgjithshëm dhe të Ministrisë së Mbrojtjes për 
modernizimin e mëtejshëm të Forcave të Arma-
tosura shqiptare.

Gjeneral brigade Kollçaku-ambasadori britanik Duncan Norman    

Bashkëpunimi ushtarak ndërmjet 
dy vendeve do njohë rritje 

Së shpejti në vendin tonë do të vijë shefi i Shtabit të Përgjithshëm 
të Mbretërisë së Bashkuar, Air Chief Marshal, sir. Stewart Peach

Shefi i Shtabit të Përgjithshëm të Forcave 
të Armatosura, gjeneral brigade Bardhyl 
Kollçaku, priti në 12 shtator, në një takim 
të veçantë ambasadorin e Mbretërisë së 

Bashkuar, shkëlqesinë e tij, Duncan Norman dhe 
atasheun ushtarak britanik të akredituar në vendin 
tonë, nënkolonel Edward Melotte. 

Gjeneral Kollçaku pasi u ka uruar mirëseard-
hjen, vlerësoi bashkëpunimin ushtarak në rritje 
midis dy vendeve, sidomos në fushën e arsimimit 
ushtarak në Akademitë e Forcave Tokësore, 
Detare dhe Ajrore, në Kolegjin Mbretëror të 
Mbrojtjes, si dhe kurse të ndryshme institucio-
nale dhe profesionale që zhvillohen në Britaninë 
e Madhe.

Nga ana e tij, ambasadori Norman duke i 
uruar shumë suksese gjeneral Kollçakut në detyrën 
e re të shefit të Shtabit të Përgjithshëm të FARSH, 
u shpreh se bashkëpunimi ushtarak ndërmjet dy 
vendeve tona edhe nën drejtimin tuaj do të vazh-
dojë të jetë në nivele të larta si dhe do të njohë 
rritje në të gjitha fushat me interes reciprok.

Gjatë takimit bashkëbiseduesit diskutuan 
gjithashtu dhe për vizitën që do të zhvillojë së shpe-
jti në vendin tonë shefi i Shtabit të Përgjithshëm të 
Mbretërisë së Bashkuar, Air Chief Marshal, sir. 
Stewart Peach, ku në fokus të diskutimeve ishte 
angazhimi dhe roli i Forcave të Armatosura të 
RSH, si dhe mbështetja që Mbretëria e Bashkuar 
ofron në zhvillimin e suksesshëm të kësaj vizite.  
Gjeneral Kollçaku dhe ambasadori Norman 
vlerësuan kontributet në kuadër të aleancës, si 
kontribuuese aktive në luftën kundër terrorizmit 
si dhe u shprehën të gatshëm për thellimin e këtij 
bashkëpunimi në fushat e edukimit, trajnimit dhe 
stërvitjes dhe investimeve.

Më datë 7 shtator 2017, Shefi 
i Shtabit të Përgjithshëm të 

Forcave të Armatosura, gjeneral bri-
gade Bardhyl Kollçaku, i shoqëruar 
nga Drejtorë të Drejtorive të  SHPFA, 
zhvilloi vizitën e tij të parë në Ko-
mandën e Forcës Ajrore. Fillimisht, 
Komandanti i Forcës Ajrore, gjeneral 
brigade Vladimir Avdiaj, në emër  
të efektivit të Forcës Ajrore i uroi 
gjeneral Kollçakut mirëseardhjen në 
Komandën e  Forcës Ajrore.   

Me pas, nëpërmjet një brifingu in-
formues, gjeneral Kollçaku  u njoh me 
misionin, detyrat, strukturën, planet e 
zhvillimit, modernizimit, kapacitetet 
operacionale dhe nivelet e arritura 
deri tani nga Forca Ajrore, si realiz-
imi i detyrave sipas misionit dhe fush-
ave të përgjegjësive, angazhimi për 
përballimin e Emergjencave Civile, 
operacionet e kërkim – shpëtimit 
(SAR), si dhe stërvitjet e përbashkëta 
brenda dhe jashtë vendit.

Përveç  objektivave të  kapac-
iteteve operacionale të realizuara, 
Gjeneral Kollçaku u njoh  edhe me  
problematikat që ka hasur Forca 
Ajrore në rrugën e modernizimit, 
mirëmbajtjes së teknikës ajrore, si  

Shefi i Shtabit të Përgjithshëm të FA, gjeneral brigade Bardhyl Koll-
caku, në kuadër të takimeve njohëse me strukturat kryesore të Forcave 
të Armatosura, ka zhvilluar ditën e enjte, më 7 shtator 2017, një vizitë 
pune në Komandën Mbështetëse dhe Komandën e Forcës Ajrore. Gjeneral 
brigade Kollcaku gjatë vizitës së tij në Komandën Mbështetëse, u prit nga 
Komandanti i kësaj komande kolonel Gaspër Lala dhe drejtues të kësaj 
komande. Pasi mori takim me Komandantin e Komandës Mbështetëse 
dhe komandantët e strukturave  vartëse, Gjeneral Kollçaku është njohur 
nëpërmjet një brifingu informues nga Shefi i Shtabit i KM, Kolonel Beqir 
Tafili, në lidhje me Misionin, detyrat dhe aktivitetin e kësaj komande 
për mbështetjen e Forcave të Armatosura në përballimin e emergjencave 
civile, si dhe problematikat e evidentuara në këtë periudhë kohore.  

Në fjalën e tij, Shefi i Shtabit të Përgjithshëm pasi falënderoi Kolonel 
Lalën për pritjen dhe prezantimin e brifingut informues të Komandës 
Mbështetëse u shpreh ndër të tjera se: ”Komanda mbështetëse është 
njësia elitare për mbështetjen logjistike të Forcave të Armatosura dhe jo 

pa qëllim kam zgjedhur të vizitoj të parën këtë komandë pasi Ju garantoni 
realizimin me sukses të misionit të Forcave të Armatosua”.

Gjeneral Kollçaku u ndal në punën e mirë që kjo komandë ka bërë 
në mbështetjen e FA-së me të gjitha klasat e furnizimit, angazhimin në 
emergjencat civile si dhe në ndihmë të komunitetit. Theksin ai e vuri tek 
rritja e performancës për trajnimin jo vetëm të personelit të Komandës 
Mbështetëse, por dhe strukturave të tjera të FA-së, në zhvillimin e 
kurseve funksionale dhe institucionale nëpërmjet qendrës stërvitore 
të kësaj komande. Ai kërkoi nga të pranishmit një angazhim serioz 
dhe profesionalizëm të lartë në realizimin e misionit që Forca e 
Armatosur dhe  Komanda Mbështetëse ka. Komandanti i komandës 
Mbështetëse Kolonel Gaspër Lala duke falënderuar Shefin e Shtabit 
të Përgjithshëm Gjeneral brigade Bardhyl Kollçaku për vlerësimin 
që i bëri Komandës Mbështetëse, garantoi se Komanda Mbështetëse 
do të vazhdojë të realizojë misionin e saj, jo vetëm për mbështetjen e 
FARSH, por edhe në ndihmë të komunitetit.

Komanda Mbështetëse është njësia elitare e FA-s 
Gjeneral brigade Kollcaku, në Komandën Mbështetëse

Gjeneral brigade Kollcaku, në Komandën e Forcës Ajrore
  

Siguri maksimale për 
personelin fluturues

dhe  kualifikimin e personelit që shër-
ben  në teknikën ajrore dhe QKR.

Shefi i Shtabit të Përgjithshëm 
të Forcave të Armatosura gjeneral 
brigade Bardhyl Kollçaku  në fjalën 
e tij, vlerësoi arritjet dhe punën e 
bërë nga personeli i Forcës Ajrore, 
si dhe theksoi rëndësinë që i duhet 
kushtuar përmbushjes  së objektivave 
të kapaciteteve operacionale, të cilat 
përmirësojnë performancën e Forcës 
Ajrore dhe ndikojnë në  rritjen e koe-
ficientit të gatishmërisë operacionale. 
Gjithashtu, shprehu mbështetjen e tij 
dhe të Shtabit të Përgjithshëm për 
gjetjen e rrugëve për zgjidhjen e prob-
lemeve të shtruara gjatë këtij takimi, 
me qëllim arritjen e standardeve që 
Forca Ajrore kërkon të realizojë, si 

dhe theksoi si domosdoshmëri rritjen 
e sigurisë së personelit fluturues, zh-
villimin e fluturimeve në kushte mak-
simale të sigurisë, marrjen e masave 
për përmirësimin e infrastrukturës dhe 
kushteve të jetesës së personelit dhe 
përmirësimin e nivelit të  gatishmërisë 
së teknikës ajrore. 

“Ju siguroj që do të keni gjithë 
mbështetjen time dhe të Shtabit të 
Përgjithshëm për arritjen e stan-
dardeve që Forca Ajrore kërkon të 
realizojë, si dhe për rritjen e sigurisë 
së personelit fluturues, zhvillimin e 
fluturimeve në kushte maksimale të 
sigurisë, përmirësimin e infrastruk-
turës dhe kushteve të jetesës së 
personelit dhe përmirësimin e nivelit 
të  gatishmërisë së teknikës ajrore”, 
u shpreh ndër të tjera gjeneral Koll-
caku.

Në përfundim të takimit koman-
danti i Forcës Ajrore, gjeneral brigade 
Vladimir Avdiaj  falënderoi Shefin e 
Shtabit të Përgjithshëm, për vizitën e 
bërë, si dhe shprehu bindjen se Forca 
Ajrore do të punojë me përkushtim 
dhe  profesionalizëm për realizimin 
e misionit dhe detyrave që rrjedhin 
prej tij. 

Në datat 3-9 shtator, komandanti i Forcës 
Detare, gjeneralmajor Ylber Dogjani i sho-

qëruar nga një grup oficerësh të shtabit zhvilloi një 
vizitë në Turqi. Qëllimi kryesor i kësaj vizitë ishte 
inspektimi i anijes Oriku P-132, e cila ndodhet 
në mision në mbështetje të aktivitetit të NATO, 
në detin Egje, si dhe takimi me përfaqësues të 
kompanive të kontraktuara për furnizimet dhe 
mirëmbajtjen e anijes. Vizita në anijen Oriku, 
u zhvillua në portin e qytetit të Izmirit, ku ajo 
qëndron gjatë përgatitjes për lundrimin e radhës 
në zonën e saj të përgjegjësisë. Aty, komandanti 
i Forcës Detare, diskutoi nga afër problematikat 
kryesore me të cilat përballen efektivat në mi-
sion, mënyrat e përmirësimit të tyre, përvoja dhe 
mësimet e nxjerra si dhe mundësia e përfshirjes 
së këtyre mësimeve në programet stërvitore 
paradislokuese për kontingjentet e radhës. Në 

këtë kuadër u propozua që në stërvitjet paradis-
lokuese të përfshihen lundrime të gjata 5 ditore 
me efektivat që përgatiten për në mision, por edhe 
mundësia e rritjes së kohëzgjatjes së qëndrimit atje 
nga 2 në 3 muaj.

Gjeneral Dogjani u takua gjithashtu me 
përfaqësues të kompanive kontraktuese Borusan 
dhe Zia Goksel me të cilët u trajtuan aspekte të 
mbështetjes logjistike, si furnizimet e ndryshme, 
shërbimet e riparim - mirëmbajtjes, si dhe mundë-
sia e përmirësimit të kontratave aktuale në rast se 
vijon bashkëpunimi i Forcës Detare me to. 

Për sa i përket mirëmbajtjes së anijes në zonën 
e operacionit u diskutua mundësia e zvogëlimit të 
periudhës gjatë së cilës e njëjta anije të qëndrojë në 
mision nga 12 në 6 muaj pasi kryerja e lundrimeve 
për periudha të gjata, kërkon shërbime mirëmbajtje 
më të shpeshta.

Lundrimet e gjata, kërkojnë shërbime të shpeshta    

Komandanti i Forcës Detare inspekton anijen Oriku në detin Egje
U bisedia me përfaqësues të kompanive kontraktuese “Borusan” dhe “Zia Goksel” lidhur me aspekte të mbështetjes logjistike

Një ekip EOD i Batalionit të Xhenios (bXH) në Komandën 
Mbështetëse, nën masa të rrepta sigurie realizoi asgjësimin 
me plasje të municioneve të gjetura në zonat e ndotura dhe 
në hotspotin Selicë Burrel, në rajonin e Bizës, Tiranë.

Specialistet e EOD kanë kryer procedurat standarde në 
rastet e evidentimit të municioneve të paplasura, grumbullimit 
të tij, transportit nën masa të rrepta sigurie dhe asgjësimit 
të tyre në të vetmin poligon të certifikuar për asgjësimin e 

municioneve të paplasura Bizë, Tiranë.
Në këtë operacion sensitiv morën pjesë 13 specialistë 

EOD, 4 mjete transporti dhe shoqërimi, 1 autoambulancë, si 
dhe u asgjësuan në total rreth 18 ton municione të kalibrave 
të ndryshëm duke filluar nga ato të këmbësorisë deri tek 
artileria e rëndë.

Operacioni EOD në poligonin e Bizës rezultoi një sukses 
i plotë për Komandën Mbështetëse.

Stërvitja e Përbashkët me Britaninë e Madhe  “Ushtar Eagle 2017”    

Oficerët britanikë vizitë në 
Komandën e Forcës Detare
Janë rreth 209 trupa britanike që marrin pjesë në Stërvitjen e Përbashkët “Ushtar 
Eagle 2017” e cila ka filluar më 4 shtator  dhe do vijojë deri më 28 shtator 2017

Ekipi EOD i Batalionit të Xhenios (bXH) 

Asgjësohen municionet e paplasura në Selicë të Burrelit
Morën pjesë 13 specialistë, 4 mjete transporti, 1 autoambulancë 
ku u asgjësuan rreth 18 ton municione të kalibrave të ndryshëm

Që prej datës 4 shtator 2017 
në vendin tonë po zhvillo-
het Stërvitja e Përbashkët 
me Britaninë e Madhe  

“Ushtar Eagle 2017”.  Në këtë kuadër, 
më 13 shtator, në Komandën e Forcës 
Detare zhvilloi vizitë kortezie  ko-
mandanti i stërvitjes nënkolonel Philip 
Hateley i shoqëruar nga major Olly 
Walker shef Shtabi për stërvitjen. 

Oficerët britanikë u pritën nga 
komandanti i Forcës Detare gjen-
eralmajor Ylber Dogjani dhe oficerë 
të shtabit. Gjatë takimit ata shprehën 
falënderimin për masat e marra për 
mbështetjen e stërvitjes si dhe am-
bientet stërvitore që Forca Detare 
ka vënë në dispozicion të trupave 
britanike në Kepin e Palit, Durrës. 
Ata diskutuan mbi Ditën e Vizitorëve 
të Shquar e cila do të zhvillohet më 
datë 14 shtator me praninë e person-
aliteteve të larta. Janë rreth 209 trupa 
britanike të cilat janë akomoduar në 
ambientet e bazës detare në Kepin e 
Palit dhe Shtëpinë e Pushimit  Durrës 
për të zhvilluar programin stërvitor, 
i cili do të vijojë deri më datën 28 
shtator.

Anija shqiptare e Flotës 
Ushtarake Detare ‘Oriku’, 
që ndodhet në kuadër të 
NATO-s me mision në 

detin Egje, ka përfunduar me sukses 
një tjetër operacion duke shpëtuar nga 
mbytja 52 emigrantë. Anija “Oriku”, 
rreth orës 21:45 të ditës së shtunë, 
datë 9 shtator 2017, ka zbuluar një 
gomone me 52 emigrantë sirianë, 
afganë, irakianë dhe palestinez. 

Gomonia me emigrantë ishte 
pikasur në një distancë prej 1.2 
miljesh nga brigjet turke, me desti-
nacion ishullin Kios. Anija “Oriku” 
mori menjëherë të gjitha masat për 
njoftimin e komandës së grupit të 
gatshëm të NATO-s, Rojes Breg-
detare turke dhe njësive të Policisë 
Kufitare të BE-së, Frontex.

Operacioni përfundoi me sukses, 
duke imbarkuar të sigurtë në bordin 
e anijes së Frontex, për verifikimin 
e mëtejshëm dhe regjistrimin nga 
autoritetet, të 52 emigrantëve, nga të 
cilët 19 fëmijë, 8 gra dhe 25 burra. 
Prej tyre, 24 ishin sirianë, 20 ira-
kianë, 7 afganë dhe një palestinez.

Emigrantët e imbarkuar u sho-
qëruan për t’iu dorëzuar autoriteve 
në portin e ishullit Kios, e për fat të 
mirë nuk ka pasur persona të humbur 
në ujë apo të dëmtuar.

Ja njoftimi i Rojës Bregdetare:
“Ne oren 23:15 ora lokale ne 

koordinatat 38 14,6N dhe 26 12,5E 
nga radaret e anijes Oriku u zbulua 
nje gomone me emigrante ne dis-
tance 1,2 milje nga brigjet turke 
duke lundruar me kurs drejt ishul-
lit Kios. Menjehere nga anija jone 
Oriku P-132 jane marre masat per 

njoftimin e komandes se grupit te 
gatshem te Natos SNMG2, rojes breg-
detare turke dhe njesive te Policise 
Kufitare te BE Frontex.

Gomonia eshte mbajtur nen ve-
zhgim deri ne mberritjen ne rajon te 
anijes se Frontex. Anija Oriku se 

bashku me anijen e Frontex MAI 
1104 ne oren 23:45 filluan opera-
cionin per ndalimin e emigranteve 
dhe marrjen e tyre ne bordin e an-
ijes se Frontex ne koordinantat 38 
14,5N dhe 26 07,6E. Ky operacion 
perfundoi me sukses ne oren 00:42 

duke imbarkuar te sigurt ne bordin 
e anijes se Frontex per regjistrim 
dhe verifikim nga autoritetet 52 
emigrante nga te cilet 19 femije, 
8 gra, 25 burra perkatesisht te 
kombesise 24 siriane, 20 irak-
iene, 7 afgane dhe 1 palestinez. 

Gjate operacionit jane marre te 
gjitha masat per sigurimin e jeteve 
njerezore, si rezultat nuk kemi patur 
persona ne uje,te zhdukur, demtuar 
apo humbje jete. Emigrantet u sho-
qeruan per tju dorezuar autoriteteve 
ne portin e ishullit Kios”.

Operacioni “Sea Guardian”   

Anija “Oriku” shpëton 52 
emigrantë në detin Egje

U shpëtuan 52 emigrantë, nga të cilët 19 fëmijë, 8 gra dhe 25 burra; 
me kombësi 24 sirianë, 20 irakianë, 7 afganë dhe 1 palestinez

LAJMËRIM Filluan regjistrimet për ngritjen e  kurseve 
artistiko-sportive me fëmijët e ushtarakëve

Kurset dhe drejtuesit e kurseve si më poshtë:
•         Kursi i kantos               Kozma  Dushi
•         Kursi i kitarës               Redon Makashi
•         Kursi i pikturës             Ilir Xhaxhiu
•         Kursi i futbollit             Ilir Lame
•         Kursi i volejbollit         Arben Sako
•         Kursi i basketbollit      Olgert Davidhi      
 
 Regjistrimet bëhen çdo ditë 
 nga ora 9.00 deri 12.00 pranë  sektorit
 të aktiviteteve sportive të QKMBMMFA.
 
Mosha e pranimit djem 
dhe vajza 8-13 vjeç.
 
Kurset do të zhvillohen në fund-

javë,  orari i aktivitetit do të caktohet 
në vijim me krijimin e grupeve.

 
Adresa : Garnizoni Skënderbej, 

Qendra e Kulturës, Medias, Botimeve 
të Mbrojtjes dhe  Muzeut të Forcave të 
Armatosura.

Së bashku me Kryeministrin e 
Estonisë Jüri Ratas, Sekretari 
i Përgjithshëm Jens Stolten-
berg vizitoi më 6 shtator 2017, 

Grupin luftarak të NATO-s në Tapa, 
udhëhequr nga Mbretëria e Bashkuar. 
Duke iu drejtuar trupave, Sekretari i 
Përgjithshëm tha se forca shumëkom-
bëshe është  një sinjal shumë i fortë 
i unitetit të NATO-s, zgjidhjes së 
NATO-s dhe forcës së NATO-s. Stol-
tenberg gjithashtu përgëzoi Estoninë 
për kontributet e saj operacionale në 
Aleancë dhe për “udhëheqjen me shem-
bull” duke shpenzuar më shumë se 2% 
të PBB-së së saj në mbrojtje.

Kurse më 7 shtator 2017, Sekretari 
i Përgjithshëm i NATO-s, Jens Stol-
tenberg mori pjesë si vëzhgues në një 
stërvitje kibernetike në takimin jozyrtar 
të ministrave të mbrojtjes të BE-së,  
në Talin. Stoltenberg theksoi se bash-
këpunimi NATO-BE është “çelësi” në 
përgjigjen ndaj kërcënimeve kibernetike 
në rritje dhe se të dy organizatat i janë 
përgjigjur bashkarisht sulmeve të mëdha 
këtë vit. Ai njoftoi se NATO ka ftuar 
BE-në të marrë pjesë në stërvitjen “Koa-
licioni Cyber” të Aleancës në nëntor,  
që do të jetë një nga stërvitjet e tilla më 
të mëdha në botë. Në Estoni, gjithashtu 
Sekretari i Përgjithshëm u takua me 
Presidentin Kersti Kaljulaid, kryemi-
nistrin Jüri Ratas, ministrin e Jashtëm 
Sven Mikser dhe ministrin e Mbrojtjes 
Jüri Luik. Stoltenberg përfundoi vizitën 
e tij në Estoni me një fjalim në Grupin 
PPE të Parlamentit Evropian, ku theksoi 
rolin e rëndësishëm të parlamentarëve 
në forcimin e bashkëpunimit NATO-BE 
dhe nevojën për të forcuar mbrojtjen 
evropiane pa dyfishimin e NATO-s.

Prania e NATO-s në rajonin 
e Balltikut është mbrojtëse dhe 
proporcionale

“Është një nder i madh të jesh këtu 
në Tap, për të parë  grupet luftarake 
të NATO-s dhe gjithashtu për të parë 
se si Estonia është një vend mikpritës 
i shkëlqyer për grupet luftarake të 
NATO-s”, tha Sekretari i Përgjith-
shëm,  Stoltenberg, në konferencën e 
përbashkët për shtyp me kryeministrin e  
Republikës së Estonisë, Jüri Ratas, më 
6 shtator 2017. Ai përgëzoi   Estoninë 
për kontributin në NATO, në misionet 
dhe operacionet e ndryshme, por jo më 
pak “duke  udhëhequr me shembull”, 
pasi Estonia shpenzon më shumë se 2% 
në mbrojtje. Stoltenberg tha se mesazhi 
i mirë është se këtë vit do të ketë më 
shumë aleatë të NATO-s që do të përm-
bushin këtë objektiv dhe gjithnjë e më 
shumë aleatët e NATO-s që po rrisin 
përpjekjet e tyre për të forcuar mbrojtjen 
kolektive. “Dhe një pjesë e rëndësishme 
e kësaj është vendosja e katër grupeve 
luftarake në të tre vendet baltike dhe 
në Poloni dhe grupi i betejës që kam 
takuar sot dërgon një sinjal shumë të 
fortë të unitetit të NATO-s, zgjidhjes 
së NATO-s dhe forcës së NATO-s”. 
Ai tha se kjo është e rëndësishme sepse 
jetojmë në një mjedis më të kërkuar të 
sigurisë në NATO. “Fakti është se me 
vendosjen e katër grupeve luftarake me 
më shumë se 4.000 trupa nga 15 vende 
të ndryshme, nga Evropa dhe Amerika e 
Veriut, ne dërgojmë një mesazh të qartë 
se një sulm ndaj një aleati të NATO-s 
do të shkaktojë një reagim nga e gjithë 

Aleanca. Kjo është pjesë e një pamjeje 
më të madhe. Ne kemi trefishuar mad-
hësinë e Forcës së Reagimit të NATO-s 
në 40.000 trupa, me një Task Force të 
Përbashkët të Gatishmërisë së Lartë, 
të gatshëm për të lëvizur brenda pak 
ditësh. Avionët aleatë patrullojnë qiellin 
mbi Estoni si pjesë e Policisë Ajrore dhe 
anijet e NATO-s po patrullojnë në Detin 
Baltik duke ndihmuar në sigurimin e 
Detit Baltik”.

Sekretari i Përgjithshëm theksoi se 
Prania e NATO-s në rajonin e Balltikut 
është mbrojtëse, është proporcionale,  
jo për të provokuar konflikt, por për 
të parandaluar konfliktin. “Ne shohim 
një Rusi më të sigurtë, e cila ka zbatuar 
vendosje të konsiderueshme ushtarake 
gjatë disa viteve, gjithashtu me ushtrime 
më të mëdha dhe më të shumta. NATO 
po monitoron nga afër stërvitjen ruse 
të Zapadit. Ne po dërgojmë 3 ekspertë 
në stërvitjen pas ftesave nga Rusia dhe 
Bjellorusia”, por Stoltenberg tha se këto 
ftesa “nuk përkojnë me transparencën 
e kërkuar nga OSBE-ja: informacione 
mbi skenarin e stërvitjes dhe progresin, 
mundësitë për të biseduar me ushtarët 
individualë dhe fluturimet e stërvitjes. 
Kjo është diçka që është pjesë e 
Dokumentit të Vjenës, që është mar-
rëveshja ndërkombëtare që rregullon 
transparencën, parashikueshmërinë 
në lidhje me stërvitjet ushtarake”. Ai 
tha se edhe pse jemi të ftuar në ditët 
e vizitorëve të shquar si në Bjellorusi 
dhe në Rusi, “ne nuk jemi të ftuar të 
marrim pjesë plotësisht në çdo lloj 
vëzhgimi të dokumentit në Vjenë të 
stërvitjes. Pra, i bëjmë thirrje Rusisë 
që të vëzhgojë letrën dhe frymën e 
Dokumentit të Vjenës, transparenca 
dhe parashikueshmëria janë edhe më 
të rëndësishme kur tensionet janë 
të larta, për të zvogëluar rreziqet 
e keqkuptimeve dhe incidenteve. 
NATO mbetet e qetë dhe vigjilente, 
dhe është e përkushtuar që Estonia dhe 
të gjithë aleatët tanë të jenë të sigurt”. 
Por ai tha se  “ne do të ndjekim nga afër 
stërvitjen Zapad, ne do të monitorojmë 
aktivitetet dhe ne jemi vigjilentë por 
edhe të qetë, sepse ne nuk shohim asnjë 
kërcënim të menjëhershëm ndaj asnjë 
aleati të NATO-s”.  NATO gjithashtu 
i është përgjigjur një Rusie më bindëse, 
“Ne nuk po ndryshojmë qëndrimin tonë 
ushtarak për shkak të ushtrimit Zapad, 

por NATO ka zbatuar tashmë ndry-
shime të rëndësishme në qëndrimin tonë 
ushtarak në përgjigje të një Rusie më 
të sigurtë që ne kemi parë në zhvillim 
gjatë disa viteve, me më shumë trupa 
ruse pranë kufijve tanë, me më shumë 
pajisje moderne ruse dhe gjithashtu 
me më shumë ushtrime, dhe jo pak 
rëndësi që Rusia të jetë përgjegjëse për 
përdorimin e forcës ushtarake kundër 
një fqinji, kundër Ukrainës. Pra, ne 
kemi Prezencën e Forcuar Përpara me 
katër grupet e betejës, ne kemi Forcat 
e Gatishmërisë së Lartë dhe tani kemi 
edhe më shumë aleatë që shpenzojnë 
më shumë në mbrojtje për të qenë në 
gjendje t’i përgjigjen një mjedisi më 
të vështirë të sigurisë. Por qëllimi i 
NATO-s nuk është të pasqyrojë atë që 
Rusia bën, tank me tank, ose avion me 
avion, ose ushtar  me ushtar. Ambicia 
jonë dhe ajo që po bëjmë është të 
përgjigjemi në një mënyrë të matur, 
proporcionale, të përgjegjshme, jo të 
provokojmë konflikt, por të mbetemi 
të qetë dhe vigjilentë dhe të gatshëm të 
reagojmë nëse ka ndonjë nevojë”.

Harmonizimi i procedurave, 
çelësi për t’u përgjigjur çdo lloj sulmi 
kibernetik

Ndërsa mori pjesë si vëzhgues në 
stërvitjen kibernetike dhe në takimin 
jozyrtar të ministrave të Mbrojtjes të 
BE-së, në Talin, më 7 shtator 2017, 
Sekretari i Përgjithshëm i NATO-s, 
Jens Stoltenberg përpara takimit iu tha 
gazetërëve se priste që të diskutimet të 
ishin se si NATO dhe BE së bashku 
mund t’i përgjigjen kërcënimeve të 
shumta kibernetike me të cilat bal-
lafaqohen. “Pres që të marr pjesë në 
stërvitjen kibernetike së bashku me 
ministrat e mbrojtjes të BE. Kjo është 
hera e parë që marr pjesë në stërvitjen 
kibernetike me BE” dhe ai njoftoi se së 
shpejti NATO ka vendosur “të përmirë-
sojë pjesëmarrjen e BE-së në stërvitjen 
tonë kibernetike” që do të ndodhë këtë 
vit. “Është quajtur Koalicioni Cyber 
dhe është një nga ushtrimet më të 
mëdha kibernetike në botë dhe BE do 
të marrë pjesë plotësisht në atë ushtrim 
kibernetik. Ne jemi ballafaquar me 
shumë sfida në fushën kibernetike. Në 
vitin e kaluar ne kemi parë një rritje prej 
60% të numrit të sulmeve kibernetike 

kundër rrjeteve të NATO-s dhe është 
e rëndësishme që BE të mbrojë edhe 
aleatët tanë, edhe anëtarët tanë, kundër 
shumë llojeve të ndryshme të sulmeve 
kibernetike. Pra, shkëmbimi i informat-
ave në kohë, harmonizimi i procedurave 
tona është çelësi për t’u përgjigjur 
çdo lloj sulmi kibernetik. Pamë se 
gjithashtu, këtë pranverë në dy sulme 
kibernetike të mëdha, NATO dhe BE 
bashkëpunuan ngushtë, ekspertët tanë 
shkëmbyen informacione dhe ndihmuan 
njëri-tjetrin në reagimin tonë ndaj 
këtyre sulmeve të mëdha kibernetike. 
Pra, ne do t’i shtojmë përpjekjet tona. 
Unë pres që të bashkëpunoj ngushtë 
me BE-në dhe gjithashtu të diskutoj me 
ministrat e BE se si mund të forcojmë 
më tej bashkëpunimin NATO-BE në 
përgjithësi”.

Lidhur me “linjën e historisë së sul-
meve kibernetike” dhe  me ekzistencën e 
ndonjë grupi si kërcënim potencial, dhe 
nëse NATO e sheh këtë si një kërcënim 
me të cilin duhet të merret, Stoltënberg 
tha se “ne nuk kemi ndonjë grup speci-
fik që kemi theksuar si kërcënim apo 
armiq. Ne jemi të gatshëm të mbrojmë 
veten kundër çdo sulmi kibernetik, 
që vjen nga ndonjë qeveri dhe aktorë 
shtetërorë dhe jo-shtetërorë. Pra, ne nuk 
kemi identifikuar asnjë grup specifik si 
një armik apo një kërcënim”.

Një Evropë e fortë është 
një NATO më e fortë

“Ju përfaqësoni grupin më të madh 
në Parlamentin Europian, por deputetët 
që i përkasin PPE-së janë gjithashtu një 
nga grupet me të vërtetë të rëndësishme 
brenda Asamblesë Parlamentare të 
NATO-s dhe unë e vlerësoj shumë 
fuqimisht bashkëpunimin me ju, si në 
Asamblenë Parlamentare të NATO-s 
ashtu edhe kur takoj Parlamentin Ev-
ropian”, tha Sekretari i Përgjithshëm 
i NATO-s, Jens Stoltenberg në de-
klaratën e përbashkët me Kryetarin e 
Grupit PPE në Parlamentin Evropian, 
Manfred Weber, më 07 shtator 2017. 

“Jetojmë në një mjedis më të vështirë 
sigurie me më shumë kërcënime, më 
shumë sfida se sa kemi parë për një 
brez dhe NATO po përgjigjet, NATO 
po përshtatet”  dhe duke iu referuar 
vizitës së tij në Tapa, afër Tallinnut në 
Estoni, ku NATO ka vendosur një grup 
luftarak,  shumëkombësh të forcave 
të saj, të udhëhequr nga Mbretëria e 
Bashkuar, Stoltenberg tha se  kjo tregon 
se NATO po përgjigjet, dhe është atje 
për të dërguar një mesazh të qartë se 
një sulm ndaj një aleati do të shkaktojë 
reagimin nga e gjithë Aleanca. “Po 
përshtatemi edhe në shumë mënyra 
të tjera, po e shtojmë gatishmërinë, 
gatishmërinë e forcave tona dhe po 
i përgjigjemi Rusisë më të sigurt në 
Lindje, por edhe të gjithë dhunës, 
trazirave që shohim në Jug, me ter-
rorizëm dhe jostabilitet”. Ai tha se 
pjesë e përshtatjes së NATO-s është 
gjithashtu forcimi i bashkëpunimit 
midis NATO-s dhe BE-së dhe “unë e 
mirëpres shumë përparimin që kemi 
arritur në forcimin e bashkëpunimit 
midis dy institucioneve më të rëndë-
sishme në Evropë, NATO dhe BE, 
në shumë fusha të ndryshme, por për 
shembull edhe në internet”. Kiberne-
tika është një zonë ku Estonia, vendi 
pritës, ka realizuar me të vërtetë një 
rol kyç dhe Stoltenberg tha se  “se 
Estonia po pret Qendrën e Ekselencës 
së NATO-s për Mbrojtjen Kibernetike 

dhe po udhëheq punën kur është fjala 
për shtyrjen përpara të sistemit të 
mbrojtjes kibernetike” kur shohim 
se “ky është një kërcënim real për 
të gjithë ne dhe një shembull se ku 
kemi nevojë për bashkëpunim të forc-
uar midis BE-së dhe NATO-s”.  Ai 
tha se beson fuqimisht “se mbrojtja 
e fortë evropiane është e mirë për 
BE-në, por është gjithashtu e mirë 
për NATO-n”. Më shumë se 90% 
e njerëzve që jetojnë në një vend të 
BE-së jetojnë në të njëjtën kohë në 
një vend të NATO-s, kështu që  duke 
forcuar  mbrojtjen e Europës në të 
njëjtën kohë  forcohet mbrojtja e 
aleatëve evropianë të NATO-s dhe të 
vetë  NATO-s, “Kështu që për mua 
nuk ka konkurrencë midis NATO-s të 
fortë dhe BE-së të fortë, për mua një 
Evropë e fortë është e njëjtë me një 
NATO më të fortë”. 

Edhe pse tema kryesore e dis-
kutimit në takimin e ministrave të 
mbrojtjes evropiane në bashkëpunim 
me PESCO, ishte  ajo e mbrojtjes 
evropiane Stoltenberg tha se “Unë nuk 
përfaqësoj Bashkimin Europian kështu 
që unë mendoj se duhet t’ia lë atë  
BE-së në një mënyrë që të shpjegojë 
detajet e PESCO por PESCO është 
një mënyrë për të forcuar mbrojtjen 
evropiane dhe gjithashtu për të forcuar 
bashkëpunimin evropian në mbrojtje” 
duke theksuar se NATO mirëpret një 
mbrojtje të fortë evropiane, por është  
BE “pikërisht se si vendos se çfarë 
mekanizmash teknike,   institucionesh 
dhe strukturash që ata vendosin të 
përdorin për ta arritur këtë”. Mesazhi 
i rëndësishëm  “që kam” tha ai është 
që “të shmangim dyfishimin, sepse siç 
e tha Manfred Veber, një nga arsyet 
pse ne kemi nevojë për mbrojtje më 
të fortë evropiane është ta bëjmë atë 
më të lirë, që do të thotë se mund të 
kemi më shumë mbrojtje për inves-
timet që bëjmë në mbrojtje”.  Por ai 
theksoi se nëse BE fillon të kopjojë 
atë që bën NATO, “atëherë ne po 
minojmë si NATO-n dhe BE-në dhe 
ne po bëjmë gjëra në mënyra më pak 
efikase dhe më të shtrenjta. Pra, duhet 
të shmangim dyfishimin dhe ne, duhet 
të shmangim dhe duhet të shmangim, 
çdo keqkuptim rreth NATO-s që 
është garantuesi i sigurisë kolektive, 
i sigurisë territoriale. Unë mirëpres 
shumë mbrojtje më të fortë evropiane, 
por ne duhet të kujtojmë se mbrojtja, 
mbrojtja në të cilën NATO është e 
bazuar dhe e cila është garancia e 
sigurisë evropiane bazohet në lidhjen 
transatlantike. SHBA dhe Kanada nuk 
janë anëtare të BE-së dhe nuk besoj 
se do të jenë në të ardhmen e afërt, 
kështu që do të thotë se, sidomos kur 
Britania e Madhe largohet nga BE, 
80% e shpenzimeve të mbrojtjes të 
NATO-s do të jenë  të jo-BE-së”. 
Tre nga katër grupet luftarake që 
NATO ka vendosur në pjesën lin-
dore të Aleancës, vendet baltike 
dhe Poloni, do të udhëhiqen nga 
vende jo anëtare të BE-së, SHBA, 
Kanada dhe Britani e Madhe. “Pra, 
duhet të shmangim çdo keqkuptim në 
lidhje me nevojën për një lidhje të 
fortë transatlantike, NATO të fortë 
dhe për këtë arsye ne nuk duhet të 
krijojmë në asnjë mënyrë keqkup-
timin që BE mund të zëvendësojë 
NATO-n, për shkak të mbrojtjes 
kolektive, lidhjes transatlantike e 
cila është kaq e rëndësishme për 
sigurinë e aleatëve evropianë”. 

Bashkëpunimi NATO-BE,  forcon mbrojtjen e vropiane   

NATO, sinjal uniteti dhe force
Sekretari i Përgjithshëm i NATO-s takohet me ministrat e Mbrojtjes të BE-së

Nancy Dupree midis Afganistanit 
dhe Karolinës së Veriut 

Kryetari i Komitetit Ushtarak të NATO-s, gjenerali Petr Pavel zhvilloi 
një vizitë në Baku, Azerbajxhan më 7 shtator 2017. Ai u takua me Shefin 
e Mbrojtjes të Forcave të Armatosura të Azerbajxhanit dhe zëvendësmin-
istrin e Pavarur të Mbrojtjes, gjeneralin Najmeddin Sadikov, pasi u 
mirëprit me një gardë zyrtare nderi.  Gjeneralët diskutuan mbi përfitimet 
e partneritetit NATO-Azerbajxhan, pjesëmarrjen e Azerbajxhanit në op-
eracionet, misionet dhe aktivitetet e NATO-s, si dhe sigurinë rajonale dhe 
evropiane. Gjenerali Pavel falënderoi gjeneralin Sadikov për kontributin 
e Azerbajxhanit në përpjekjet e NATO-s në Afganistan, duke ofruar 
trupa në Misionin Vendimtar të Mbështetjes të udhëhequr nga NATO 
për të trajnuar, këshilluar dhe ndihmuar Forcat Afgane të Mbrojtjes dhe 
Sigurisë dhe duke kontribuar në Fondin e Besimit të  Ushtrisë Kombëtare 
Afgane. Gjenerali Pavel theksoi gjithashtu përfitimet e Azerbajxhanit që 

ofrojnë personel në strukturat e NATO-s dhe shfrytëzojnë instrumente 
të ndryshme të ndërveprimit. “Azerbajxhani është një shembull i mirë i 
përfitimeve të partneritetit për të dy palët: Nga njëra anë, Azerbajxhani 
është një partner i besueshëm mbi të cilin mund të llogarisim në aktivitetet 
tona; Nga ana tjetër, Azerbajxhani rrit kapacitetet e ndërveprimit dhe të 
mbrojtjes së forcave të tij duke punuar me NATO-n”. Gjeneralët gjithashtu 
shkëmbyen mendime mbi Planin e Veprimit Individual të Partneritetit 
(IPAP) me NATO-n, i cili u nënshkrua kohët e fundit. Plani i Veprimit 
për Partneritet Individual është një dokument që NATO dhe Azerbajx-
hani zhvillojnë së bashku. Plani përcakton objektivat e dakorduara për 
bashkëpunim, fushat kryesore janë bashkëpunimi në sektorin e mbrojtjes 
dhe sigurisë, planifikimi i emergjencave civile, bashkëpunimi shkencor 
dhe diplomacia publike.

Azerbajxhani është një partner i besueshëm 

Azerbajxhan dhe NATO-partneritet i dyanshëm
Plani i Veprimit Individual të Partneritetit (IPAP) me NATO-n

Nancy Dupree, një historiane 
amerikane, arkeologe dhe 
mësuese, e cila kaloi më shumë 
se pesë  dekada në Afganistan 

duke punuar për të ruajtur trashëgiminë 
e vendit të shkatërruar nga lufta, vdiq 
pas një sëmundjeje të gjatë në Kabul, në 
moshën  90 vjeç. Vdekja e saj u njoftua 
nga Qendra e Afganistanit në Universite-
tin e Kabulit.  Presidenti Ashraf Ghani, 
e quajti zonjën Dupree, “një shërbëtore 
e madhe e historisë dhe kulturës afgane”  
dhe se “dashuria e saj për këtë vend dhe 
përkushtimi ndaj kulturës dhe historisë 
së saj do të kujtohen përgjithmonë”. Ajo 
grumbulloi një koleksion të madh të li-
brave, hartave, fotografive dhe madje edhe 
regjistrimeve të rralla të muzikës popullore, 
të vendosura tani në Universitetin e Kabulit 
dhe shkroi pesë udhëzues. Shumë afganë e 
konsideruan Dupree si një prej tyre, dhe 
qindra njerëz shprehën ngushëllime në me-
diat sociale. Nancy Dupree ia kushtoi jetën 
Afganistanit dhe u bë e njohur si “gjyshja e 
Kabulit”.  Ajo vizitoi selinë e NATO-s në 
dhjetor 2015. 

Kush ishte Nancy Dupree 
Nancy Hatch Dupree  (3 tetor 1927-

10 shtator 2017) ishte një historiane  
amerikane, puna e së cilës u përqëndrua 
kryesisht në historinë e Afganistanit mod-
ern. Ajo lindi në Cooperstown, N. Y. dhe 
u rrit në atë që atëherë ishte mbretëria e 
Travancore në Indinë Britanike, tani shteti 
Kerala në Indi. Prindërit e saj punonin 
në Kerala për programet e zhvillimit 
rural dhe ishin gjithashtu të përfshirë në 
dramën e komunitetit të fshatit. Dupree 
kaloi pjesën më të madhe të fëmijërisë 
së saj në Kerala dhe më pas ajo jetoi me 
prindërit e saj në Amerikën Latine. Ajo 
ndoqi shkollën e mesme në Meksikë, u 
diplomua nga Kolegji Barnard dhe mori 
diplomë master në artin kinez nga Univer-
siteti Columbia. Pas diplomimit, u kthye 
në Azi, duke u bashkuar me babain e saj 
për të punuar për Unesco.

Dupree ishte drejtoreshë e Qendrës 
së Afganistanit në Universitetin e Kabulit 
në Afganistan dhe autore  e pesë librave  
që  krijoi gjatë studimit të historisë së 
Afganistanit nga 1962 deri në fund të 
viteve 1970 dhe shkroi edhe më shumë 
se 100 artikuj dhe pamflete për Afgani-
stanin. Trashëgimia e saj, të cilën ajo e 
përshkroi shpesh si përfundimi i vizionit 
të bashkëshortit të saj, është një oazë aka-
demike: Qendra e Afganistanit, një qendër 
qendrore kërkimore që strehon më shumë 
se 100.000 objekte të burimeve primare 
dhe sekondare.  Dupree  dha dëshmi për 
dekada të historisë, por ndoshta rreziqet 
më të mëdha që ajo kapërceu ishin gjatë 
periudhës së sundimit taleban, prej 1996 
deri në 2001 dhe ndihmoi të instalojë 32 
dyer metali në galeritë e muzeut për të 

mbrojtur atë që kishte mbijetuar.
Dupree arriti për herë të parë në 

Afganistan në vitin 1962 si gruaja e një 
diplomati. Disa vjet më vonë, ajo u takua 
me Louis Duprée, i cili ishte një arkeolog 
dhe dijetar i njohur i kulturës dhe historisë 
afgane. Pas pushtimit sovjetik të Afgani-
stanit në vitin 1979, Nancy u detyrua të 
largohej nga vendi, ndërsa Luis jo. Në 
vend që të kthehej në Shtetet e Bashkuara, 
ajo u transferua në një kamp refugjatësh në 
Peshawar të Pakistanit. Louis u arrestua 
përfundimisht nën dyshimin se punonte 
për Agjencinë Qendrore të Inteligjencës si 
spiun dhe u bashkua më vonë me Nancy, 
në Peshawar. Në kampin e refugjatëve, 
Nancy u bë e vetëdijshme për potencialin 
e dokumenteve unike rreth Afganistanit, të 
cilat mund të humbnin përgjithmonë. Për 
të ruajtur këto vepra dhe për t’i mësuar 
ato brezat e rinj, ajo dhe Louis formuan 
Trupën  Koordinuese të Agjencisë për 
Ndihmë Afgane (ACBAR). Ata filluan 
të mbledhin dokumente qeveritare dhe 
joqeveritare që lidhen me historinë, kul-
turën, pushtimin sovjetik, muxhahidinë 
dhe talebanët.    Gjatë kohës së saj në 
Peshawar, Dupree ruajti dokumentet 
qeveritare dhe joqeveritare në lidhje me 
historinë dhe kulturën e Afganistanit gjatë 
pushtimit sovjetik. Lidhur me grabitjet (që 
filluan pas pushtimit sovjetik), Nancy tha 
se “shumë libra të pavlefshëm shiten për 
t’u përdorur si lëndë djegëse. Një numër 
i madh i librave u shitën gjithashtu me 
peshë për t’u përdorur për të ambalazhuar 
ushqimin”. Pasi forcat e Koalicionit u 
shpërngulën në Afganistan në vitin 2001, 
Nancy dhe Louis nuk u zhvendosën men-
jëherë. Ata ishin të shqetësuar për sigurinë 
e tyre dhe atë të koleksionit të ACBAR, 
i cili në vitin 1999 përbëhej nga 7.739 
tituj të shkruar në  gjuhën Pashto, Dari, 
franceze, gjermane, norvegjeze dhe sue-
deze.  Dupree u kthye në Kabul në vitin 
2003 dhe punoi me qeverinë afgane për të 
krijuar një strehë për mbledhjen e doku-
menteve që në atë kohë numëroheshin mbi 

7.000 objekte. Në vitin 2005, pas rënies së 
talebanëve dhe instalimit të një qeverie të 
re me mbështetje perëndimore  në Kabul, 
ajo u kthye me rreth 35.000 dokumente 
të mbyllura në çanta plehrash, të cilat u 
bënë bazë për arkivin e Qendrës Afgani-
stan. Ajo punoi me qeverinë afgane për të 
gjetur një vend për koleksionin e ACBAR. 
Koleksioni u transferua në Universitetin 
e Kabulit dhe emri u ndryshua në Kolek-
sioni Afgan në Universitetin e Kabulit. 
Ndërtesa me vlerë prej 2 milionë dollarë 
u përfundua për të vendosur koleksionin 
në vitin 2012.  Dupree ndau kohën e saj 
midis Afganistanit dhe shtëpisë tjetër të 
saj në Karolinën e Veriut. 

Nancy Hatch Dupree 
dhe Louis Foundation
Në vitin 2007, Nancy Hatch Dupree 

themeloi Fondacionin Louis dhe Nancy 
Hatch Dupree. Është një organizatë 
bamirëse që promovon kërkimet dhe ngre 
vetëdijen për historinë dhe kulturën e 
Afganistanit. Përveç kësaj, kjo organizatë 
gjithashtu ruan trashëgiminë kulturore af-
gane. Qëllimi kryesor i organizatës është 
të sigurojë qëndrueshmërinë e Qendrës 
së Afganistanit në Universitetin e Kabulit 
(ACKU). Programet u ofrojnë afganëve 
nga të gjitha sferat e jetës, sidomos të 
rinisë, nxitje për të marrë dhe përdorur 
informata që do t’i ndihmojnë ata të 
adresojnë sfidat e rindërtimit të kombit 
të tyre.Organizata ia ka arritur qëllimit 
të aj të përgjithshëm duke blerë libra dhe 
duke u ofruar atyre shkolla në pjesë të 
Afganistanit që kurrë nuk kanë pasur një 
bibliotekë. Për shkak të paqëndruesh-
mërisë rajonale, organizata nuk ka qenë 
në gjendje të arrijë të gjitha qëllimet e saj 
si një OJQ aktive.

“Gjyshja e Kabulit” në një vizitë të 
veçantë në Arkivat e NATO-s

Takimi i Komitetit të Arkivave të vitit 
2015 i mbajtur në selinë e NATO-s në 
Bruksel ofroi një mjedis të përshtatshëm 
për të mirëpritur një mike të jashtëzakon-
shme. Arkivistja dhe aktivistja ndërkom-

bëtare Nancy Hatch Dupree, e njohur me 
dashuri si “Gjyshja e Kabulit”, u ftua nga 
Arkivat e NATO-s për dy angazhime të 
veçanta për të ndarë përvojat e saj rreth 
themelimit të Qendrës së Afganistanit në 
Universitetin e Kabulit (ACKU). Mbled-
hja më gjithëpërfshirëse e dokumenteve 
dhe artefakteve historike në Afganistan, 
ACKU paraqet kulmin e punës arkivore 
të Nancy Dupree që kur ajo mbërriti në 
vend në vitin 1962.

Në angazhimin e saj të parë, Nancy 
Dupree mbajti një fjalim frymëzues për 
anëtarët e Komitetit të Arkivave, duke 
përshkruar sfidat, grackat dhe fitoret me 
të cilat ballafaqohej (dhe vazhdonte të 
përballej) në përkushtimin e saj të veçantë 
për ruajtjen e trashëgimisë dokumentare 
dhe kulturore të Afganistanit. Si shenjë 
e mirënjohjes dhe respektit të madh për 
punën e saj, Arkivat e NATO-s i paraqitën 
Nancy Dupree një numër  të deklaratave 
zyrtare të bashkëpunimit dhe partneritetit 
të qëndrueshëm ndërmjet NATO-s dhe 
Republikës Islamike të Afganistanit. Këto 
dokumente do të përfshihen në arkivat në 
ACKU ku do të jenë të arritshme për të 
gjithë studentët e interesuar për të mësuar 
rreth kësaj marrëdhënie të rëndësishme në 
historinë e kohëve të fundit të vendit të 
tyre. Nancy Dupree pastaj mori pjesë në 
një panel të veçantë që diskutoi rëndësinë 
e Historisë dhe trashëgimisë kulturore 
në kontekstin e zgjidhjes së konflikteve 
në Afganistan. Kryesuar nga ambasadorja 
Marriët Schuurman, Përfaqësuesi Special i 
Sekretarit të Përgjithshëm të NATO-s për 
Gratë, Paqen dhe Sigurinë, mysafirë 
të shquar nga i gjithë spektri politik, 
ushtarak dhe operacional të NATO-s 
u bashkuan me Nancy Dupree në një 
bisedë të gjerë për përvojat e tyre me 
të kaluarën, të tashmen dhe të ardhmen 
e Afganistanit. Pavarësisht se ishte e 
rrethuar nga një listë e folësve të nivelit 
të lartë që përfshinte Lee Litzenberger 
(zëvendësi i Përfaqësuesit të Përhershëm 
të Shteteve të Bashkuara në NATO), 
gjeneralmajor Joseph Guastella Jr. 
(zëvendës shefi i Shtabit të Operacio-
neve dhe Inteligjencës në SHAPE), dhe 
Nick Ëilliams (ish-Përfaqësuesi i Lartë i 
NATO-s në Kabul), Nancy Dupree foli 
me sinqeritet gjallërues për vendlindjen e 
saj të adoptuar dhe përkushtimin evolues 
të Aleancës për të mbështetur atë.  Ideja 
e të folurit sinqerisht dhe haptazi, qoftë 
në kontekstin e forumit apo në hapësirat 
publike të Afganistanit, u bë përparësia 
kryesore e diskutimit të panelit siç për-
fundoi Nancy Dupree me shpresën se të 
rinjtë e Afganistanit, të armatosur me një 
ndjenjë të fortë historike dhe kulturore të 
identitetit, do të ishin në gjendje të zgjidhin 
problemet e tyre në të ardhmen përmes dia-
logut dhe jo nëpërmjet forcës.

Gottemoeller në 
Bazën Ajrore të 

Turqisë në  Konia
Zëvendëssekretari i Përgjithshëm 

i NATO-s, Rose Gottemoeller, ud-
hëhoqi një delegacion më 8 shtator 
2017, për të vizituar trupat e NATO-s 
të vendosur në Bazën Ajrore të Turqisë 
në  Konia. “Jam e kënaqur që e kam 
bërë këtë vizitë të dobishme në Konia”, 
tha Zëvendësekretari i Përgjithshëm. 
“Avionët AWACS të NATO-s po 
luajnë një rol jetësor në mbështetje 
të Turqisë dhe Koalicionit për të 
Mposhtur ISIS. Ishte një privilegj 
për të takuar burrat dhe gratë 
që kryenin këtë mision të rëndë-
sishëm”, shtoi Gottemoeller. Del-
egacioni i përbërë nga parlamentarë  
gjermanë dhe stafi i NATO-s u prit 
në bazën ajrore  Konia nga zyrtarët 
diplomatikë dhe ushtarakë turq,  
dhe nga gjenerali Daën Dunlop, 
komandant i flotës AWACS të 
NATO-s. Gottemoeller dhe anëtarët 
e parlamentit vizituan bazën ajrore, 
morën informacione operative 
dhe u takuan me ekipet ajrore, 
përfshirë stafin e Forcave Ajrore 
Gjermane, të vendosur atje. Aero-
porti i Konya, rreth 250 kilometra 
në jug të Ankarasë, ka shërbyer si 
një bazë operative përpara për avionët 
e mbikëqyrjes AWACS të NATO-s 
që nga vitet 1980, përveç rolit të saj 
kombëtar si një strukturë ushtarake 
turke. Baza mori një rëndësi të shtuar 
për operacionet e NATO-s për shkak 
të trazirave në Siri dhe Irakun fqinj. 
AËACS të NATO-s që veprojnë jashtë 
Konia bëjnë patrullime në mbështetje 
të Turqisë dhe Koalicionit kundër ISIS. 
Rreth 50 personel ushtarak të NATO-s 
janë të vendosur aktualisht në bazë.

NATO mban hapur 
linjat e komunikimit 

me Rusinë 
Kryetari i Komitetit Ush-

tarak të NATO-s, gjenerali Pavel 
u takua me shefin e Shtabit të 

Përgjithshëm të Rusisë, gjenera-
lin Gerasimov  

Gjenerali Petr Pavel, kryetar i 
Komitetit Ushtarak të NATO-s dhe 
gjenerali Valery Gerasimov, shefi 
i Shtabit të Përgjithshëm të FA të 
Federatës Ruse dhe zëvendësministër 
i Mbrojtjes u takuan më 7 shtator 
2017 në Baku të Azerbajxhanit. Ky 
takim është vazhdimi i një telefonate 
midis dy gjeneralëve që u zhvillua 
më 3 mars 2017. Ky takim ballë për 
ballë tregon një interes të qartë të 
përbashkët për të mbajtur linjat ush-
tarake të komunikimit, në përputhje 
me politikën e NATO-s për transpar-
encë dhe dialog të vazhdueshëm në 
nivel politik me udhëheqjen e lartë 
ruse. Gjenerali Pavel dhe gjenerali 
Gerasimov ranë dakord të vazhdojnë 
të përdorin linjat ushtarake të komu-
nikimit në të ardhmen.

Në Ministrinë për Forcën e Sigurisë së Kosovës, nga 
data 04-08 shtator 2017, u mbajt seminari “Lidershipi 
Strategjik”.  Ky seminar është realizuar në bazë të 
planit të Bashkëpunimit Bilateral me SHBA-të,  orga-
nizuar dhe përkrahur nga Zyra  për Bashkëpunim Ush-
tarak e Ambasadës së SHBA-ve në Kosovë.

Fort Gordon-Georgia dhe Fort Lee-Virgjinia 

Efektiva të FSK-së përgatiten 
për trajnim në SHBA

KAMPI BONDSTILL, Kosovë–
Dy pjesëtarë të Forcës së Sigurisë së 
Kosovës vizituan kampin Bondstill me 
8 gushtë 2017, si pjesë e programit 
përgatitës, para se të nisen për vend 
trajnimet  e tyre në SHBA. 

Togeri  Albert Asllani, oficer për 
operacione të sigurisë në komandën e 
forcave tokësore dhe nëntogeri Milosh 
Deniq, udhëheqës i togut të transportit 
patën mundësinë të bisedojnë me ho-
mologët e tyre nga ushtria amerikane, 
me qëllim të përgatiten sa më mirë për 
vizitën që do bëjnë në Amerikë. Dy 
oficerët e FSK do të shkojnë në Fort 
Gordon, Georgia dhe Fort Lee, Vir-
gjinia, për të ndjekur kurset si oficer 
komunikimi dhe oficer logjistike.

Ata u njoftuan më gjerë për të kup-
tuar qëllimin  e kurseve individuale si 
dhe  kulturën amerikane, që përfshijnë 
kushtet e jetës dhe ambientit.

Asnjeri nga këta nuk ka qenë më 
parë në Amerikë, për vizitë ose për 
ndonjë lojë trajnimi. Të dy oficerët e 
FSK-së vizituan tërë kampin Bondstill, 
dhe po ashtu edhe objektin e postës, 
gjimnazin, kuzhinën, objektin për 
kalitje fizike dhe objekte tjera, për të 
pasur një ide të qartë se çfarë i pret ata 
kur të mbërrijnë në Fort Gordon dhe 
Fort Lee. 

“Qëllimi i vizitës së sonë, ishte të 
ndërtojmë raporte të mira me Asllanin 
dhe Denicin si dhe me personelin e 
FSK-së,” tha majori Christopher Ev-
ans, oficeri kryesorë për komunikim 
në brigadën e lindjes, ekipi luftarak 
shumëkombësh. “ E morën kampin 
Bondstill si shembull se çfarë lloji 
ambienti i pret kur të gjenden në hapë-
sirat trajnuese të ushtrisë amerikane në 
SHBA. Programi njoftues i mundësoj 
Denicit të shoh nga afër se me çfarë lloji 
pajisje do të merret gjatë trajnimit të tij 
specifik ushtarak. 

Kapiteni  James Culver,  mentori i 
Denicit dhe oficeri për transport, diviz-
ioni lindje MNBG, e prezantoi Denicin 
tek CW2 Antonio Pouncy, oficer në 
detyrë për aktivitetet mbështetëse 
furnizuese në MNBG-lindje në kampin 
Bondstill. Pouncy i demonstroi disa 
procedura të lëshimit dhe porosive 
elektronike që mund të jenë pjesë e 
trajnimit të tij në Fort Lee. 

Denici do të mësoj shumë rreth pro-
cedurave të magazinimit dhe lëshimit 
të klasave të ndryshme të pajisjeve tha 
Culver.  Si person përgjegjës për këtë 
fushë ai duhet të mësoj si të plotësojë 
saktësisht formularët për të kërkuar 
artikullin e duhur dhe që artikulli ka 
shkuar në adresën e duhur.  

“Trajnimi ishte i mirë sot, dhe me 

Kualifikohen në shkollën Ushtarake 
të Trajnimit Fizik të Anglisë 

Në Shkollën Ushtarake të Anglisë të Trajnimit Fizik, FSK pati 
më 8 shtator, dy arritje. Dy pjesëtar të stafit të saj u kualifikuan  
të suksesshëm si instruktor të trajnimit fizik. Pjesëtarja e FSK-së 
Gentiana Karpuzi  u bë e para femër ushtare jo angleze që përfun-
doi tërësisht kursin e ushtrisë britaneze, “Kursin e Instruktorëve 
të Trajnimit Fizik”. Ky kurs  rigoroz tridhjetë (30) javor është i 
hapur vetëm për ushtarët më të mirë të ushtrisë së Britanisë të cilët 
dëshirojnë të specializohen në fushën e trajnimit fizik.

Po ashtu edhe pjesëtari Emir Vllasa ka përfunduar  “Kursin 
e instruktorit të trajnimit fizik të të gjitha armëve”. Në këtë kurs 
studentët mësojnë të ngritin programe të trajnimit fizik  dhe të 
udhëheqin seanca të trajnimit në palestër. Për të përcjellë nga afër 
këtë ceremoni të certifikimit në Shkollën Ushtarake të Anglisë të 
Trajnimit Fizik, ishin të pranishëm edhe drejtor i Drejtorisë së Op-
eracioneve në MFSK gjeneral brigade Zymer Halimi, Shefi i Shtabit 
të Komandës së Forcave Tokësore të FSK-së  Kolonel Naim Haziri 
dhe ambasadori i Kosovës në Londër Lirim Greiçevci.

“Një pikë gjak për 
shpëtimin e një jete” 

 Në Ministrinë për Forcën e Sigurisë së Kosovës dhe në Forcën e 
Sigurisë së Kosovës,  përfundoi aksioni i dhurimit vullnetar të 
gjakut, gjatë muajit gusht. Ky aksion tashmë është bërë tradicional 
dhe organizohet me moton: “Një pikë gjak për shpëtimin e një 
jete”.  Institucioni i FSK-së, bazuar në objektivat e Ministrit dhe 
Komandantit të Forcës së Sigurisë së Kosovës  janë të përkushtuar 
edhe në realizimin e projekteve humanitare në ndihmë qytetarëve 
të vendit pa dallime, siç është edhe aksioni për dhurimin e gjakut, 
që pjesëtarët e FSK-së, këtij aksioni i përgjigjen me dëshirën më 
të madhe.  Organizimin e aksionit vullnetar të dhurimit të gjakut e 
ka bërë Departamenti për Bashkëpunim Civilo-Ushtarak në bash-
këpunim me Departamentin e Mjekësisë të MFSK-së, dhe është re-
alizuar nga Qendra Kombëtare e Transfuzionit të Gjakut të Kosovës 
dhe të Kompanisë së Mjekësisë të FSK-së. 

FSK-ja ka një traditë të organizimit dhe të dhurimit vullnetar të 
gjakut, jo vetëm gjatë aksioneve të rregullta, por pjesëtarët e FSK-së, 
i përgjigjen edhe jashtë këtyre organizimeve; në mënyrë individuale, 
gjatë gjithë vitit japin gjak, çdo herë që qytetarët e Kosovës kanë 
nevojë për të. Aksioni për dhurimin vullnetar të gjakut në FSK, ka 
filluar më datë 07.08.2017 dhe ka përfunduar më 30.08.2017. Gjatë 
këtij afatit, edhe përkundër pushimeve verore, pjesëtarët e FSK-së 
dhe stafi civil, kanë dhuruar mbi 544 doza gjak, të cilat do të jenë 
në shërbim të gjithë qytetarëve të Kosovës.   

Në Ministrinë për Forcën e Sigurisë 
së Kosovës, nga data 04-08 shta-

tor 2017, u mbajt seminari “Lidershipi 
Strategjik”.  Ky seminar është realizuar 
në bazë të planit të Bashkëpunimit Bi-
lateral me SHBA-të,  organizuar dhe 
përkrahur nga Zyra  për Bashkëpunim 
Ushtarak e Ambasadës së SHBA-ve në 
Kosovë. Seminari është mbajtur nga 
ekspertë eminent të fushës përkatëse,  
si;    Glen Grant, Vladimir Milenski të 
kryesuar nga Dr thomas Young.  Në 
seminar kanë marrë pjesë stafi më i lartë 
i Ministrisë dhe Forcës së Sigurisë së 
Kosovës, nga drejtorët e departament-
eve të ministrisë si dhe komandantët e 
njësiteve të FSK-së, të nivelit gjeneral, 
kolonel dhe nënkolonel. 

Interesimi për përcjelljen e seminarit 
ka qenë shumë i madh, ku janë realizuar 
tema të karakterit profesional që kanë 
të bëjnë me udhëheqjen në periudha 
dhe situata të ndryshme, që përmes 
planifikimit dhe drejtimit strategjik të 
gjinden mënyrat e maksimalizimit të 
veprimeve me kosto sa më të ulët. 
Gjetjet e këtij seminari në fund ju 
prezantuan udhëheqjes së MFSK-

“Lidershipi Strategjik”

ndihmën e kap. Culver, unë tash e di 
çka të presë atje”, tha Denic. “Ai më 
kë mësuar shumë rreth procedurave 
të logjistikës, dhe unë tash e di që 
njohuria që do marr nga shkolla do më 
ndihmoj kur të kthehem në Kosovë”, 
thotë Denic. 

Sikurse Denic, edhe Asllani kishte 
mundësinë  të mësoj rreth shkollimit të 
tij në Amerikë nga togeri Christopher 
Young, zëvendës oficer për komuni-
kim në MNBG-lindje. Yongu i tregoj 
disa pajisje taktike dhe të komunikimit 
Asllanit, pajisje këto që ai mund t’i shoh 
gjatë kursit për sinjale të karrierës së 

kapiteneve në Fort Gordon. Qëllimi i 
njoftimit ishte që t’i ofroj Asllanit një 
njohuri për kursin, dhe t’i ndihmoj atij 
për rrjedhën e trajnimit që ai do t’i 
nënshtrohet atje, tha Young. Në fund 
të ditës Asllani tha që vizita në kampin 
Bondstill ishte e frytshme dhe e ka për-
gatitur për trajnimin që do vije. 

“Vizita ishte e dobishme sepse më 
njoftoi për kursin“, tha Asllani. “Majori 
Evans dhe Togeri Young më mësuan 
shumë rreth asaj se çka do më pret atje. 
Kjo më ndihmon të planifikoj gjërat me 
kohë dhe të jap më të mirën nga vetja 
ime”, thotë ai.

Steven M. Colvin 
Kapter i ushtrisë Amerikane 

së, si dëshmi e përvetësimit të 
teknikave vlerësuese të menagjimit 
strategjik.

Në përmbyllje të seminarit mori 
pjesë sekretari i Përgjithshëm i Min-
istrisë për Forcën e Sigurisë së Kos-
ovës, z. Shkëlzen Sylaj dhe zëvendës 
komandanti i Komandës së Forcave 

Tokësore gjeneral brigade Gëzim 
Hazrolli, drejtori i Drejtorisë Poli-
tike zoti Faruk Geci, përfaqësuesit e 
Zyrës e për Bashkëpunim Ushtarak 
të  Ambasadës së SHBA-ve në Ko-
sovë (ODC) dhe zëvendës drejtori 
i Ekipit Këshillues Ndërlidhës të 
NATO-s.  Me këtë rast, sekretari 

në emër të Ministri Haki Demolli 
ka falënderuar ligjëruesit për punën 
profesionale gjatë mbajtjes së semi-
narit, njëherësh kërkoi nga seminar-
istët që të angazhohen, në të ardhmen 
që të gjitha njohurit profesionale, t’i 
bartin te vartësit e tyre duke i realizuar  
në aktivitete  praktike.

Pjesëmarrësit e kampit ushtarak 
në Ministrinë e Mbrojtjes

Drejtori i Përgjithshëm i Burimeve Njerëzore, Michael Volkov, priti më 
8 shtator në Ministrinë e Mbrojtjes pjesëmarrësit më të suksesshëm të kampit 
ushtarak veror për të rinjtë, i cili u zhvillua në gjysmën e dytë të korrikut, 
në njësitë e Ushtrisë së Malit të Zi në Kolashin dhe Pljevlja.

Një vizitë ishin Isidora Markoviq dhe Matija Grdinić, nxënësit e shkollës 
së mesme “Vuksan Djukic” në Mojkovac; Dimitrije Vlahoviç, student i 
shkollës së mesme “Stojan Ceroviq” Nikšić; Nurković Imran, student i 
shkollës së mesme “30 Shtatori “në Rozhajë; Zivko Maras, student nga 
Shkolla e Lartë e Podgoricës “Mirko Vešović” dhe Lejla Tiganj, nxënës i 
shkollës së mesme “Panto Mališić” nga Berane. Tre më të e mirët: Mark-
oviq, Grdinić dhe Vlahovic, qëndruan në kampin e kadetëve të Qendrës 
Kombëtare të Trajnimit “Frimley Park” në Londër, organizuar nga Ministria 
e Mbrojtjes e Britanisë së Madhe, një Nurković dhe Maras vazhduan Shkolla 
verore “Planet në duart tuaja”, organizuar nga OJQ-ja PRONA (Fondacioni 
Malazez për Promovimin e Shkencës). Studentët e  shkollave të mesme 
theksuar entuziazmin e përvojës në kamp, i cili është ilustruar më së miri 
nga fakti se shumica e tyre shprehën dëshirën që pas shkollës së mesme do 
të aplikojnë për në  akademitë ushtarake jashtë vendit, duke bashkëpunuar 
me Ministrinë e Mbrojtjes.Nënkolonel Zhivko Rakoçeviq, tha se kampi ishte 
një përvojë unike dhe e jashtëzakonshme. Në Kampin Ushtarak Veror të 
Rinisë morën pjesë 30 nxënës të shkollave të mesme nga Mali i Zi. Qëllimi 
i këtij projekti të rëndësishëm të Ministrisë së Mbrojtjes është që të rinjtë, 
përmes segmenteve të trajnimit ushtarak, të nxisin zhvillimin e shpirtit të 
ekipit, disiplinën, etj. për të qënë më afër profesionit ushtarak.

Atasheu ushtarak i sapoemëruar i Republikës së Greqisë, 
kapiten Haralampos Gavalas, më 8 shtator zhvilloi një viz-
itë prezantuese në   Ministrinë e Mbrojtjes të Malit të Zi. Ai 
u takua me shefin e Shtabit të Përgjithshëm të Ushtrisë së 
Malit të Zi, gjeneral lejtnant Ljubisha Jokiç, dhe Drejtorin e 
Përgjithshëm për Politikën e Mbrojtjes, z Ivica Ivanoviq.

Atasheu ushtarak i sa-
poemëruar i Republikës 
së Greqisë, kapiten Har-
alampos Gavalas, më 8 

shtator zhvilloi një vizitë prezantuese 
në   Ministrinë e Mbrojtjes të Malit të 
Zi. Ai u takua me shefin e Shtabit të 
Përgjithshëm të Ushtrisë së Malit të Zi, 
gjeneral lejtnant Ljubisha Jokiç, dhe 
Drejtorin e Përgjithshëm për Politikën 
e Mbrojtjes, z Ivica Ivanoviq.

Pasi faleminderoi për mikpritjen, 
kapiten Haralampos Gavalas, u shpreh 
se plani i bashkëpunimit bilateral 
ndërmjet forcave të armatosura të të dy 
vendeve do të promovohet edhe më tej 
gjatë kohëzgjatjes së mandatit të tij. Ai 
theksoi se Republika e Greqisë do të 
vazhdojë të mbështesë Malin e Zi dhe 
ushtrinë e saj në të ardhmen.

Shefi i Shtabit të Përgjithshëm të 
Ushtrisë së Malit të Zi, gjeneral lejt-
nant Ljubisha Jokiç, ka uruar kapiten 
Gavalas për suksese në detyrën e 
re, dhe theksoi rëndësinë që merr 
ndihma dhe bashkëpunimi në situatat 
emergjente dhe se partneriteti dhe mar-
rëdhëniet miqësore midis Greqisë dhe 
Malit të Zi kanë rëndësi. 

Ai falënderoi për mbështetjen 
e vazhdueshme që Greqia i ofron 
Ministrisë e Mbrojtjes dhe Ushtrisë 
së Malit të Zi në fushën e arsimit 
ushtarak, duke theksuar se deri më 
tani 12 oficerë kanë përfunduar me 
sukses arsimin e tyre në akademitë 
ushtarake në Greqi. Kurse Drej-

tori i Përgjithshëm për Politikën e 
Mbrojtjes, z Ivica Ivanoviq gjatë 
takimit me kapiten Gavalas theksoi 
bashkëpunimin shumë të mirë midis 
dy vendeve në mbrojtje, duke theksuar 
rëndësinë e mbështetjes së Greqisë në 

të gjitha fazat e rrugës euro-atlantik të 
Malit të Zi, me besimin se bashkëpuni-
mi mes dy vendeve në të ardhmen do 
të forcohet më tej dhe të zgjerohet si 
brënda aleatëve të NATO-s, si dhe në 
baza dypalëshe.

Greqia do mbështesë 
ushtrinë e Malit të Zi

Deklaron kapiten Haralampos Gavalas 

Shefi i Shtabit të Përgjith-
shëm të Armatës së Malit të Zi, 
gjeneral-lejtnant Ljubisha Jokić 
mori pjesë më 5 dhe 6 shtator 
në takimin e 6-të të Shefave të 
Shtabeve të Forcave të Arma-
tosura të iniciativës “Për bash-
këpunimin multinacional dhe 
zhvillimin e përbashkët”-DECI. 

Gjenerali Jokić theksoi se 
kjo iniciativë paraqet një kuadër 
të shkëlqyeshëm për integrim të 
plotë në NATO, një kontribut në 
strukturën e forcave të NATO-s 
dhe strukturës komanduese të 
NATO-s, si dhe në politikën 
e përbashkët të sigurisë dhe 
mbrojtjes të BE-së.

Ai theksoi se kjo iniciativë 
është një platformë e mirë për 
zhvillimin e bashkëpunimit ra-
jonal, si dhe për forcimin e sta-
bilitetit në rajon, të cilat janë 

shumë të rëndësishme për Malin e 
Zi që nga fillimi i integrimit të saj 
euroatlantik. Mali i Zi është anëtar 
i ri i Iniciativës DECI dhe merr 
pjesë për herë të parë në mbledhjen 

e saj. Iniciativa DECI ekziston 
që nga viti 2012. Përveç Malit 
të Zi, anëtarë të saj janë Austria, 
Shqipëria, Kroacia, Italia, Hungaria 
dhe Sllovenia.

Mali i Zi për herë të parë 
në konferencën DECI

Shefi i Shtabit të Përgjith-
shëm të Ushtrisë së Malit 
të Zi, gjeneral lejtnant 
Ljubisha Jokiç, ka uruar 
kapiten Gavalas për suk-
sese në detyrën e re, dhe 
theksoi rëndësinë që merr 
ndihma dhe bashkëpunimi 
në situatat emergjente dhe 
se partneriteti dhe mar-
rëdhëniet miqësore midis 
Greqisë dhe Malit të Zi 
kanë rëndësi.

Radmilla Shekerinska-Borut Pahor

Sllovenia mbeshtet antarsimin 
e Maqedonisë në NATO dhe BE

Gjatë vizitës në Slloveni, ministrja e mbrojtjes së Republikës së Maqedonisë, 
Radmilla Shekerinska realizoi më 4 shtator 2017,  takim me presidentin sll-
oven Borut Pahor. Në takim, bashkëbiseduesit diskutuan lidhur me integrimet 
euroatlantike në rajon, me ç’rast konfirmuan mbështetjen e fortë sllovene për 
anëtarësimin e Maqedonisë në Bashkimin Evropian dhe Aleancën e NATO-s. 
Shekerinska dhe Pahor ranë dakord se Maqedonia dhe Sllovenia janë dy vende 
jashtëzakonisht miqësore dhe partnere dhe se rruga drejt një bashkëpunimi 
më të ngushtë dypalësh në të gjitha fushat, duke përfshirë mbrojtjen, është e 
hapur.

Në kuadër të qëndrimit të saj në Slloveni, ministrja Shekerinska ka marrë 
pjesë në “Forumin Strategjik” të Bledit, konferencë udhëheqës të Evropën 
Qendrore dhe Juglindore, si drejtues shtetesh dhe qeverish, ministra dhe 
diplomat, ku udiskutuan ndryshimet dhe sfidat në botë, pozita e Bashkimit 
Evropian, Ballkanit Perëndimor, të drejtat e njeriut në kohën e ndryshimeve 
dhe diplomacisë digjitale.

Në takimin mes ministrave te mbrojtjes, ministrja Radmila Sheker-
inska është takuar në Lubjanë me ministren e Mbrojtjes tye Sllovenisë, 
Andreja Katiq në Lubjanë.  „Në përpjekje serioze siç është integrimi në 
NATO, nuk ka vend për improvizim. Mali i Zi e provoi këtë, kur kërkoi 
mbështetje nga Republika e Sllovenisë dhe mori anëtarësimin e plotë. Ishte 
një lëvizje e mençur. Më lejoni të theksoj kënaqësinë që ministrja Katiq 
shprehu gatishmërinë e Sllovenisë që të përdorë atë njohuri dhe përvojë të 
dhënë Malit të Zi për të ndihmuar Republikën e Maqedonisë të arrijë qël-
limin strategjik të shumëpritur. Jam e bindur se me një mbështetje të tillë, 
shanset e vendit tonë për t’u bërë një vend anëtar i NATO-s po rriten”, tha 
ministri Shekerinska pas takimit me ministren Katiq.

Radmila Shekerinska-Thomas Gerberich

Rikonfirmohet mbështetja gjermane 
për integrimin eurotlantik

RF e Gjermanisë është një nga vendet me të cilat Maqe-
donia ka bashkëpunimin dypalësh më të zhvilluar dhe 
gjithëpërfshirës në fushën e mbrojtjes. Ai bazohet në Mar-
rëveshjen e Bashkëpunimit të vitit 1996 dhe përfshin fusha 
të tilla si politika e mbrojtjes, logjistika, mjekësia ushtar-
ake, aktivitetet në fushën e mbrojtjes atomiko-biologjike-
kimike (ABHO) dhe të tjera. 

Më 12 shtator, në Ministri-
në e Mbrojtjes, ministrja 
Radmila Shekerinska 
priti ambasadorin e sa-

poemëruar gjerman në Republikën e 
Maqedonisë, SH.T. Thomas Gerber-
ich dhe i uroi atij shumë suksese në 
pozicionin e tij të ri të përgjegjshëm. 
Në këtë takim, ministrja Shekerinska 
shprehu mirënjohje për mbështetjen që 
Republika e Maqedonisë ka marrë në 
vitet e fundit nga Republika Federale e 
Gjermanisë në fushën politike.

„Për Qeverinë e Republikës së 
Maqedonisë, prioritetet kryesor janë 
reformat në të gjitha segmentet e sho-
qërisë. Qëllimi ynë përfundimtar është 
anëtarësimi në NATO dhe BE dhe 
në këtë drejtim presim të vazhdojmë 
mbështetjen e RF të Gjermanisë, të 
cilën e konsiderojmë si një partner 
veçanërisht të rëndësishëm”, tha Shek-
erinska në takim. Ministri theksoi se 
në kuadrin e bashkëpunimit dypalësh të 
mbrojtjes, Maqedonia dhe Gjermania 
kanë program më gjithëpërfshirës, si 
në fushën e trajnimit të personelit nga 
Ministria dhe Armata, ashtu edhe në 
lidhje me pjesëmarrjen e përbashkët 
në misionet e NATO-s “ISAF” dhe 
“Resolute Support” në Afganistan.

Ambasadori Gerberich shprehu 

kënaqësinë e tij lidhur me politikën e 
Qeverisë dhe mënyrën se si ajo për-
ballet me sfidat brenda dhe jashtë dhe 
rikonfirmoi mbështetjen gjermane për 
integrimin euroatlantik të Maqedonisë. 
Sa i përket bashkëpunimit në mbrojtje, 
ambasadori premtoi promovimin e 
mëtejshëm në të gjitha segmentet.

RF e Gjermanisë është një nga 
vendet me të cilat Maqedonia ka bash-
këpunimin dypalësh më të zhvilluar dhe 
gjithëpërfshirës në fushën e mbrojtjes. 
Ai bazohet në Marrëveshjen e Bash-
këpunimit të vitit 1996 dhe përfshin 
fusha të tilla si politika e mbrojtjes, 
logjistika, mjekësia ushtarake, aktiv-

itetet në fushën e mbrojtjes atomiko-
biologjike-kimike (ABHO) dhe të tjera. 
Në veçanti, është zhvillua bashkëpunimi 
në arsimin gjuhësor përmes të cilit rreth 
200 pjesëtarë të ARM-së kanë mësuar 
gjuhën gjermane si parakusht për shkol-
lim në qendrat e arsimit të lartë në Gjer-
mani. Maqedonia në gjysmën e dytë të 
vitit 2012 ishte pjesë e Grupit Luftarak 
të BE-së, me të cilin Gjermania ishte 
vendi udhëheqës, ndërsa pjesëtarët e 
ARM-së janë aktualisht pjesë e Ko-
mandës së Trajnimit, Këshillimit dhe 
Asistencës – Veri në misionin “Resolute 
Support”, ku Gjermania është kombi 
udhëheqës.

Maqedonia dhe Bosnja dhe Hercegovina kanë bash-
këpunim të shkëlqyeshëm në nivel bilateral dhe rajonal dhe 
në të gjitha nivelet, konstatuan ministrja e mbrojtjes Radmilla 
Shekerinska dhe ambasadori i Bosnjës dhe Hercegovinës në 
Maqedoni, SH.S. Lepa Babiç në takimin e zhvilluar me 12 
shtator në Ministri. Në takim, Shekerinska shprehu mirënjohje 
për besimin e deklaruar në trajnimin 
e kadetëve për nevojat e Forcave të 
Armatosura të Bosnjës dhe Herce-
govinës në Akademinë Ushtarake 
në Republikën e Maqedonisë, që 
vazhdon tashmë pesë vite. Ministrja 
shtoi se bashkëpunimi në mbrojtjes 
që realizohet përmes përdorimit të 
kapaciteteve rajonale në dispozicion 
të dy Ministrive të Mbrojtjes dhe 
Ushtrive është i shkëlqyeshëm dhe 
shprehu gatishmërinë për intensifikimin e tij.

Ambasadorja Babiq përshëndeti politikën e fqinjësisë së 
mirë të Qeverisë së Republikës së Maqedonisë dhe shprehu 

Akademia Ushtarake trajnon kadetë 
për Bosnje-Hercegovinën

besimin se marrëdhëniet miqësore mes dy vendeve do të 
ruajnë trendin pozitiv të zhvillimit, do të pasurohen me 
përmbajtje të re me interes reciprok, në nivel dypalësh, 
rajonal dhe multilateral, sidomos në ato evropiane dhe 
Integrimin euroatlantik të Republikës së Maqedonisë dhe 
Bosnjës dhe Hercegovinës.

Maqedonia dhe BeH në mbrojtje bash-
këpunojnë që nga viti 2006, kur u nënshkrua 
Memorandumi i Bashkëpunimit. Brenda 
këtij bashkëpunimi, aktualisht 13 kadetë nga 
BeH studiojnë në Akademinë Ushtarake të 
Maqedonisë. Mundësia e trajnimit në Qen-
drën e Trajnimit për Pilotë është e hapur, 
ku deri më tani në dy raste dy grupe prej 9 
anëtarësh të Forcave të Armatosura të BeH 
janë trajnuar në simulator për helikopter 
Mi-8/17. Shkëmbimi i ekspertëve është 

gjithashtu aktiv në të dyja qendrat e NATO-s në Maqedoni 
dhe BeH, Qendra Rajonale për Marrëdhënie me Publikun 
dhe Qendra Trajnuese për Operacione Paqeruajtëse.

Në tetor stërvitja e përbashkët “Sfida 17″ 
ARM: Trajnime për mbrojtje 
kundër-ajrore në Slloveni 

Ministrja e Mbrojtjes e Maqedonisë, Radmila Shekerinska vizitoi më 
5 shtator ushtarët maqedonas në kazermat e Cerkljës në Slloveni, të cilët 
janë pjesë e trajnimit për mbrojtje kundër-ajrore së bashku me homologët 
e tyre slloven. Ministres iu prezantua trajnimi për mbrojtje kundër-ajrore, 
në aspektin teorik dhe praktik, të lidhura me raketat portative “Igla” me 
peshë të lehtë, që synon forcimin e aftësive për planifikimin dhe zbatimin e 
mbrojtjes kundër-ajrore 
dhe përmirësimin e in-
teroperabilitetit midis 
dy ushtrive. „Këto 
ushtrime konfirmoj-
në bashkëpunimin e 
shkëlqyer në mbrojtje 
midis dy vendeve dhe 
forcojnë partneritetin,” 
tha Shekerinska dhe 
shprehu kënaqësinë që 
trupat sllovene në tetor në Poligonin Ushtarak Krivollak së bashku me 
pjesëtarët e ARM-së do të jenë pjesë e stërvitjes së përbashkët “Sfida 17″. 
Me këtë ministrja Shekerinska përmbylli vizitën dy-ditore në Slloveni.

Prof. Asoc. Dr. Bernard ZOTAJ

Konferenca e Pezës në 
çështjen kombëtare
Konferenca e Pezës e mbajtur më 16 

shtator 1942 është ngjarja më madhore 
e LANÇ-it, për të cilën është shkruar 
e do të shkruhet në shekuj. Vlera e 
kësaj konference qëndron në rëndësinë 
e vendimeve për fatet e kësaj lufte. 
Detyra jonë është që kjo të nderohet 
e të përkujtohet. Konferenca e Pezës 
sjell edhe sot një përvojë të çmuar dhe 
të vlefshme për shoqërinë shqiptare. 
Mesazhi dhe mësim i madh i Kon-
ferencës së Pezës qëndron gjithmonë 
aktual që është dialogu, mirëkuptimi 
dhe bashkëpunimi mes shqiptarëve 
e forcave politike. Këto pavarësisht 
nga bindjet, alternativat e orientimet 
e ideologjike, gjithmonë i bashkon një 
çështje e madhe e përbashkët, çështja 
kombëtare, përparimi dhe bashkimi i 
kombit. Konferenca e Pezës gjithmonë 
përbën nje objekt me rëndësi studimi e 
hulumtimi për historinë.

Në vitet e demokracisë ku mendimi 
i lirë pluralist, ka përparësi, opinioni 
publik ka lexuar shkrime me vlerësime 
të ndryshme për Konferencën e Pezës 
dhe protagonistët e saj. Koha kërkon 
që kësaj ngjarje të madhe historike 
dhe aktorëve që e inicuan, t’u bëhet 
vlerësimi i duhur.

Rëndësia e Konferencës së Pezës 
qëndron në rolin që luajti në ecurinë e 
procesit të luftës. Vendimi për thirrjen 
e Konferencës, kur situata ishte e rëndë, 
e vështirë, e mbushur me rreziqe të 
mëdha, për ekzistencën si popull e si 
komb. Shoqëria shqiptare gjendej në 
udhëkryq, ndaj kërkohej reflektim i 
thellë, shpejtë, mobilizim e angazhim 
i përgjithshëm, i forcave patriotike 
në vend, për të marrë në dorë fatet e 
atdheut që vuante nga pushtimi fashist. 
Shpëtimi dhe çlirimi i vendit do të vinte 
nga populli, që priste të organizohej e 
te mobilizohej për luftë. Konceptimi i 
situatës, ndjenja e përgjegjësisë, pre-
okupimi për zgjidhjen e problemeve të 
popullit shqiptar, bënë që pas një pune 
përgatitore, të arrihej marrëveshja midis 
forcave dhe rrymave të ndryshme që 
ekzistonin në vend, në thirrjen e Kon-
ferences së Parë Kombëtare Nacionalç-
lirimtare. Një mbledhje e tillë nuk ishte 
e lehtë, por preokupacioni e angazhimi 
i forcave pjesëmarrëse ishte në kohën 
dhe momentin historik që kalonte vendi. 
Në procesin e përgatitjes së mbledhjes 
u kapërcyen hezitimet, ngurimet e 
dyshimet për njeri-tjetrin. U arrit që 
në tryezën e bisedimeve të ulen njerëz 
me bindje, me prirje e me orientime të 
ndryshme ideologjike, për hir të inte-
resave kombëtare. Konferenca siguroi 
një përfaqësim të gjerë, duke i dhënë 
të drejtën legjitime për të vepruar me 
përgjegjësi të lartë përpara historisë, për 
fatet e popullit që ishte ngritur në luftë 
për lirinë dhe pavarësinë e atdheut.

Organizimi i luftës 
së armatosur
Në shtypin e demokracisë shpesh 

është diskutuar se kush ishte iniciatore 
dhe organizatore e Konferencës, ishte 
kjo fryt i preokupimit, i punës dhe i ak-

tivizimit të disa njerëzve të veçantë, me 
autoritet, me njohje e lidhje të gjëra në 
rrethet nacionaliste; apo ishte produkt 
i një mendimi të përpunuar mirë nga 
një forcë politike e organizuar e serioze 
që kishte dhe vizion për gjendjen në 
vend e për rrugët e zgjidhjes. Dihet se 
e vetmja force politike e organizuar në 
vend në atë kohë ishte Partia Komu-
niste. Ajo mori përsipër dhe i takon 
dhe merita e organizimit të Konferences 
dhe dokumenteve të saj. Në atë kohë 
Partia Komuniste kishte shpallur hapur 
qëndrimin ndaj pushtuesit dhe marrë 
masat e para në organizimin e luftës 
së armatosur.

Për organizimin e luftës kundër 
pushtuesit nuk ishin të interesuar vetëm 
komunistët. Shqetësim dhe gatishmëri 
kishin patriotë dhe atdhetarë të nder-
shëm, të orientimeve dhe besimeve të 
ndryshme nga mbarë vendi. Kjo për-
puthje interesash jetike, ky preokupim 
i përbashket i forcave atdhetare, krijoi 
premisat e duhura për kontakt e dialog 
midis tyre, produkt i të cilave ishte edhe 
vendimi për thirjen e Konferencës së 
Parë Nacionalçlirimtare.

Ka pasur dhe ka edhe sot mendime 
se Konferenca e Pezës ishte makina-
cion i Partisë Komuniste. Por Partia 
Komuniste nuk ishte si Partia Fashiste 
në shërbim të okupatorit. Kjo parti 
ishte dhe mbeti deri në fund për luftë 
së armatosur e vendosur për të luftuar 
nazifashizmin dhe çlirimin e vendit. 
Në Pezë kjo forcë kërkoi bashkimin 
e të gjitha forcave politike të vendit, 
komuniste e antikomuniste, zogiste e 
antizogiste, për të rifituar me luftën e 
armatosur pavarësinë e atdheut dhe për 
pjesëmarrje të Shqipërisë në koalicionin 
e madh antifashist.

Në Konferencë me vullnetin e 
tyre dhe jo se i detyroi kush shkuan 
dhe nacionalistë. Vetëdija patriotike, 
ndjenja e përgjegjësisë për fatet e ven-
dit ishte motivi që i nxiti dhe i shtyu 
ata drejt Pezës. Nacionalistët patriotë 
pjesëmarrës në Konferencë, ishin dy 
herë më shumë se komunistët. Për nga 
pjesëmarrja, Konferenca ishte kuvend 

i vërtetë pluralist, ku morën pjesë na-
cionalistë të të gjithë spektrit politik, 
të të gjitha rrymat kryesore të vendit. 
Kështu rrymat u përfaqësuan me kreret 
e tyre: komunistët me E. Hoxhën, Y. 
Dishnicen, M. Gjinishin, K. Tashkon, 
N. Spirun etj., dhe zogistet me A. 
Kupin e M. Bajraktarin. Gjysma e 
pjesëmarrësve përfaqësonin rrymat e 
tjera nacionaliste, të lidhur ose jo deri 
në atë kohë me komunistët dhe me 
luftën çlirimtare, si M. Peza, M. Xhani, 
H. Lleshi, Q. Harito, D. Çela, H. 
Begeja, S. Muço, R. Jarani, A. Cami, 
M. Juniku, K. Qafmolla, S. Jegeni. 
Nga kjo pjesëmarrje e gjërë e pluraliste, 
Konferenca kishte legjitimitetin e plotë 
për të vendosur për çështje që lidheshin 

me të ardhmen e vendit.

Vendimet dhe detyrat 
e Konferencës së Pezës
Vendimi kryesor i Konferencës 

ishte bashkimi i gjithë shqiptarëve, pa-
varësisht nga përkatësitë shoqërore, nga 
dallimet fetare, nga origjina krahinore 
dhe nga bindjet politike, në një orga-
nizatë të përbashkët me emrin “Fronti 
Antifashist Nacionalçlirimtar”. Fronti 
u ngarkua me këto detyra të rëndë-
sishme: të ngrinte popullin shqiptar në 
luftë kundër okupatorit për të rifituar 
pavarësinë e atdheut, të udhëhiqte 
këshillat nacionalçlirimtare që do të 
formoheshin si organe lufte në zonat 
e pushtuara dhe si organe pushteti në 

zonat e çliruara dhe të rreshtonte Shq-
ipërinë dhe luftën e saj në koalicionin 
anglo-sovjeto-amerikan.

Nga shikimi i proces-verbalit të 
Konferencës si dokumenti bazë, del se 
aty u hodhën për diskutim probleme 
të shumta. Por, dy ishin problemet e 
mëdha, në të cilat u ndal gjerësisht Kon-
ferenca: bashkim dhe luftë, ose bashkim 
për luftë. Për nevojën e bashkimit e të 
organizimit të popullit në luftë, nuk pati 
kundërshtime parimore. Për këto qysh 
në fillim u arrit konsensusi e mirëkup-
timi i duhur, që siguroi dhe suksesin e 
punimeve të Konferencës. Delegatët 
të gjithë u shprehen për bashkim. Në 
diskutimet e lira u sqarua çështja se si 
do të bëhej bashkimi. Bashkimi do të 
arrihej në luftë kundër pushtuesit dhe se 
do të bëhej pa dallim klase, krahine, feje 
e ideje. Fronti i përbashkët kishte një 
qëllim të vetëm: të luftonte pushtuesin 
e huaj, për çlirimin e vendit dhe për 
ndërtimin e një shoqërie të re, të lirë e 
demokratike. Fronti kishte për detvrë 
të përgatiste popullin për kryengritjen e 
përgjithshme të armatosur, e cila do të 
niste e zhvillohej nga njësitet guerile e 
më pas me çeta. Nga kjo luftë do të dilte 
Shtabi i Përgjithshëm dhe do të krijohej 
Ushtria e rregullt Nacionalçlirimtare e 
popullit shqiptar.

Çështja e regjimit politik
Në Konferencë u trajtua dhe çështja 

e regjimit politik. Të gjithë delegatët 
u shprehen se regjimi i ri në Shqipëri 
duhet të ishte regjim demokratik. Në 
Konferencë u ngrit dhe çështja e Zogut, 
ku u konkludua që kjo çështje duhet t’i 
lihej në dorë popullit për të vendosur 

sipas dëshirës dhe vullnetit të tij. Abaz 
Kupi, që përfaqesonte në Konferencë 
zogistët, deklaroi se “unë kërkoj Shq-
ipërinë njëherë e jo Zogun. Në qoftë se 
populli e do, do ta vendosë”. Në për-
fundim u arrit marrëveshja se karakteri 
demokratik i regjimit, që kërkohej nga 
të gjithë delegatët, të shprehej në fjalët 
në luftë për “Shqipërinë e lirë, të pan-
dashme, indipendente e demokratike”. 
Ndërsa për formën e regjimit, këtë e 
vendoste populli pas luftës. Qeverisja e 
vendit gjatë luftës do të kryhej nëpërm-
jet këshillave nacionalçlirimtare, të cilat 
do të shërbenin njëkohësisht si organe 
të pushtetit të ri dhe si organe të bash-
kimit, të organizimit e të mobilizimit të 
popullit në luftë.

Konferenca diskutoi dhe çështjen e 
Kosovës, ku delegatët njëzëri u shprehën 
për zgjidhen në bazë të vetëvendosjes së 
lirë, si e parashikonte Karta e Atlantikut 
dhe të drejtën e vetëvendosjes kosovarët 
dhe shqiptarët e viseve të tjera do ta 
fitonin duke u hedhur në luftë kundër 
fashizmit. Lëvizja Nacionalçlirimtare e 
Shqipërisë nuk do të kursente ndihmën 
e saj, që në Kosovë të organizoheshin 
për luftë dhe të krijonin këshillat e tyre 
nacionalçlirimtare.

Vendimet e Konferences, patën 
jehonë në zhvillimet politike në vend. 
Kështu u rritën me shpejtësi radhët e 
Frontit Nacionalçlirimtar me patriotë 
nga i gjithë vend. U shtuan e u zgje-
ruan njësitë partizane me luftëtarë të 
rinj nga të gjitha krahinat. Zhvillimet 
pozitive patën ndikim dhe në arenën 
ndërkombëtare. Pas Konferencës së 
Pezës, në dhjetor 1942, Fuqitë e Mëdha 
Aleate (SHBA, BS dhe Anglia) njohën 
zyrtarisht luftën e popullit shqiptar dhe 
Shqipërinë si pjesëtare të Koalicionit 
Antifashist Botëror.

Përvojë mësimesh
Konferenca si ngjarja më e madhe 

e LANÇ-it sjell një përvojë mësimesh 
me vlerë në ditët tona. Te kjo ngjarje 
çdo shqiptar e çdo forcë politike gjen 
mësime për të kontribuar në zgjidhjen 
e halleve e të problemeve të shumta 
me të cilat ballafaqohet sot. Peza dhe 
e gjithë Shqipëria bën thirrje për të 
respektuar bindjet dhe përkatësitë poli-
tike, shoqërore e fetare, duke u ngritur 
mbi pasionet dhe interesat e vogla, siç 
u ngritën burra e gra të mënçur 75 vjet 
më parë, për të zgjidhur së bashku 

hallet e problemet që ka sot vendi. 
Shqipërisë i duhet sot më shumë se 
kurrë mirëkuptimi, bashkëpunimi dhe 
bashkëqeverisja. Për interest kom-
bëtare duhet të lëmë mënjanë mos-
marrëveshjet, grindjet dhe mëritë, 
çdo gjë që bie ndesh dhe dëmton 
luftën dhe përpjekjet për stabilitet 
e zhvillim. Ky mesazh vjen nga 
Konferenca historike e Pezës. Këtë 
duhet ta ndiejë si nevojë e si detyrë 
çdo shqiptar, çdo patriot e çdo forcë 
patriotike, pavarësisht nga pozicioni 
dhe orientimi ideologjik që ka. Shq-
ipëria është e të gjithëve dhe të gjithë, 
edhe pjesëtarët e FA kanë përgjegjësinë 
dhe obligimin për ndërtimin dhe përpa-
rimin e saj.

Rëndësia madhore e 
Konferencës së Pezës

Pas Konferencës së Pezës, në dhjetor 1942, Fuqitë e Mëdha Aleate 
(SHBA, BS dhe Anglia) njohën zyrtarisht luftën e popullit shqiptar dhe 

Shqipërinë si pjesëtare të Koalicionit Antifashist Botëror.
(Në kuadrin e 75 vjetorit të mbajtjes së saj)

